
ᑭᓇᒋᕙᒋᑦ? 
ᑐᖅᑐᕋᐅᓯᖅᑎᒍᑦ



 

ᑕᑯᑎᑦᑎᒋᐊᕈᑎ
ᑐᙵᓱᒋᔅᓯ ᓯᕗᓪᓕᖅᐹᒥ ᐅᖃᓕᒫᒐᓕᐊᖑᔪᒧᑦ ᑕᑯᑦᑕᓕᕆᓪᓕ. 
ᑖᒃᑯᐊ ᐅᖃᓕᒫᒐᓕᐊᖑᓯᒪᔪᑦ ᐃᓕᓐᓄ ᑐᕌᖓᕗᑦ: ᐃᕝᕕ 
ᓯᓚᕐᔪᐊᖓᓄᑦ ᐊᒻᒪᓗ ᖃᓄᐃᓕᐅᖃᑦᑕᖅᓯᒪᓂᕆᓕᖅᑕᖕᓄᑦ 
ᓱᕈᓯᐅᑎᓪᓗᑎᑦ ᓄᓇᕗᒻᒥ.

ᑖᒃᑯᐊ ᐊᑐᓂ ᐅᖃᓕᒫᒐᐃᑦ ᐃᓗᓕᖃᐅᖅᑯᑦ ᐅᓂᒃᑳᓕᐊᒥᓂᕐᓂᒃ, 
ᕿᒥᕐᕈᒍᑎᒥᓂᕐᓂᒃ, ᑎᑎᕋᖅᑕᐅᓯᒪᔪᓂᑦ, ᑐᑭᓯᒋᐊᕈᑎᓂᑦ, 
ᐊᔾᔨᙳᐊᓂᑦ, ᐊᒻᒪᓗ ᑎᑎᖅᑐᖅᓯᒪᔪᓂᒃ.

ᑕᕝᕙᓂ ᐅᖃᓕᒫᒐᓕᐊᖑᔪᓂᒃ, ᐅᖃᓕᒫᕐᓂᐊᖅᑐᑎᑦ ᐅᐊᑦᑎᐊᕈ 
ᐃᓕᖅᑯᓯᑐᖃᒃᑯᑦ ᑐᓐᓃᐅᕙᒃᑐᕕᓂᕐᓂᒃ (ᒪᑉᐱᒐᖅ 18), ᓄᓇᓕᓐᓂ 
ᐱᙳᐊᕐᓂᖅ ᕙᓐᒥᓐᑕᓐ ᐊᖅᓴᕋᓛᒥᒃ ᐊᓇᐅᓕᒑᖅᑐᑦ (ᒪᑉᐱᒐᖅ 16), 
ᑐᓴᕐᓈᖅ ᐃᙱᖅᑕᐅᔪᑦ ᐸᐃᒡᒑᓚᖃᐅᑎᓄᑦ (ᔨᐅᕆ ᑳᓐᔅ) (ᒪᑉᐱᒐᖅ 
20), ᐊᒻᒪᓗ ᐃᓐᓇᑐᖃᕐᓄᑦ ᐅᓂᒃᑳᓕᐊᑦ ᓇᓐᓄᒋᐅᕐᓴᓂᕐᒥᑦ 
(ᒪᑉᐱᒐᖅ 12). ᖃᐅᔨᒋᐊᕐᓗᒍ 32 ᑎᑎᕋᖅᑕᐅᓯᒪᔪᓂᑦ 
ᐅᖃᓕᒫᕈᒪᒍᕕᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᔪᓂᑦ 
ᐊᖏᔪᖅᑳᖃᖏᑦᑐᓄᑦ ᓇᓄᐃᓪᓗ ᒥᔅᓵᓄᑦ. ᐱᖃᓯᐅᑎᓪᓗᒋᑦ, 
ᓂᕿᓕᐅᕆᐅᖅᓴᕈᑎᓂᒃ, ᐊᔾᔨᙳᐊᓂᒃ, ᐱᙳᐊᒐᕈᓘᔭᕐᓄᑦ 
ᕿᒥᕐᕈᓃᑦ, ᐊᒻᒪᓗ ᐊᓯᒃᑲᓐᓂᖏᑦ!

ᐃᓄᑑᓚᐅᖅᓯᒪᓇᙱᓚᖅ 
ᐱᙳᐊᕈᑎᓪᓗᓂ ᑎᑎᕋᖅᑐᖅ ᑲᐃᑦᓚᓐ ᑐᕋᒻᑉᓖ

ᐃᓅᑐᓚᐅᖅᓯᒪᙱᑦᑐᖅ  
(ᑭᓯᒪ ᐃᖏᑦᓱᖓ) 
ᖁᑦᑎᓂᖅᓴᒦᑦᑐᑦ ᐱᙳᐊᕈᑏᑦ 

ᐃᓄᑑᓚᐅᖅᓯᒪᙱᑦᑐᖅ 
(ᑭᓯᒪ ᐃᖏᑦᓱᖓ) 
ᖃᕋᓴᐅᔭᓄᑦ 

ᐱᙳᐊᕈᑎᓄᑦ ᐱᙳᐊᒐᐅᕗᖅ 
ᐱᔾᔪᑎᖃᖅᑐᓂ ᓂᕕᐊᖅᓯᐊᕐᒥᒃ, 
ᓄᓇ, ᐊᒻᒪᓗ ᐅᑭᐅᖅᑕᖅᑑᑉ 
ᑎᕆᒐᓂᐊᖓ. 
ᓄᓇ ᐊᒻᒪᓗ ᑎᕆᒐᓂᐊᖅ 
ᒪᐅᔭᕋᖅᑑᒃ ᓯᑯᒃᑯᑦ 
ᐱᖅᓯᕐᔪᐊᖅᑎᓪᓗᒍ 
ᐊᓐᓇᐅᒪᔪᓐᓇᖅᓯᓪᓗᑎᒃ. 
ᓄᓇ ᑎᕆᒐᓂᐊᕐᓗ 
ᐃᑲᔪᖅᑕᐅᔭᕆᐊᖃᓕᖅᑐᑎᒃ 
ᐃᑲᔪᖅᑎᒧᑦ ᑕᕐᓂᓄᑦ 
ᓄᓇᒥ ᐃᓅᓇᓱᐊᖅᑎᓪᓗᒋᒃ. 
ᕿᒪᐃᓪᓗᑎᓪᓗ ᓇᓄᕐᒥᒃ 
ᑖᓐᓇᓗ ᑕᐸᓱᕋᖅᑐᒻᒪᕆᐅᓪᓗᓂ 
ᓇᓄᖅ ᓄᓇᒥᒃ!

ᑕᐃᑲᓂ ᐃᓄᑑᓚᐅᖅᓯᒪᖕᒋᑦᑐᖅ, ᐃᓄᑑᓗᑎᑦ ᐱᙳᐊᕈᓐᓇᖅᑐᑎᑦ 
ᐅᕝᕙᓘᓐᓃᑦ ᐱᖃᑎᖃᕐᓗᑎᑦ. ᑕᒪᒃᑮᓐᓂᒃ ᐱᙳᐊᕐᓗᑎᑦ ᓄᓇ, 
ᑖᓐᓇ ᓂᕕᐊᖅᓯᐊᖅ ᐃᓄᑉᐱᐊᖑᓪᓗᓂ, ᑎᕆᒐᓂᐊᕐᓗ. ᓄᓇ 
ᑎᕆᒐᓂᐊᕐᓗ ᓇᒧᙵᐅᕈᓘᔭᙳᐊᖅᑐᑎᒃ ᑕᒪᓐᓇ ᓄᓇᖁᑎᒋᔭᖓ 
ᐊᓐᓇᐅᒪᕕᒋᓇᓱᒃᑐᒍ. ᐊᑐᕐᓂᐊᕈᕕᐅᒃ ᓄᓇ, ᒪᔪᕋᕐᓗᑎᑦ ᐊᑦᑐᓈᓄᑦ 
ᓂᒐᖅᓯᓇᓱᐊᖃᑦᑕᕐᓗᑎᓪᓗ ᑖᓐᓇ ᐱᙳᐊᒐᖅ ᐊᓂᒍᕋᓱᓪᓗᒍ. 
ᑎᕆᒐᓂᐊᖖᒍᐊᖅ, ᕿᒡᒋᖃᑦᑕᕐᓗᑎᑦ ᐸᐅᖓᑲᓪᓚᒻᒪᕆᒃ 
ᐃᑲᔪᖅᑕᐅᔪᒪᓗᑎᓪᓗ ᑕᕐᓃᑦ ᐃᑲᔪᖅᑎᖏᓐᓄᑦ. 

ᐃᓄᑑᓚᐅᖅᓯᒪᖏᑦᑐᖅ ᐃᓕᖅᑯᓯᖅᑎᒍᑦ ᖃᐅᔨᒪᓂᕐᒥᒃ ᐊᒻᒪᓗ 
ᖃᓄᖅᑑᕆᐊᖃᕐᓂᕐᒥᒃ ᐃᓚᓕᐅᔾᔨᖃᑦᑕᖅᑐᑦ. ᑖᒃᑯᓂᖓ 
ᐃᓗᓕᖃᖅᐳᑦ: 

ᐱᖅᓯᖅᑎᓪᓗᒍ ᑎᑦᑕᐅᔾᔭᐃᖅᓯᒪᓂᖅ
ᖃᖅᑲᖅᓯᐅᕐᓂᕐᒥᒃ ᐳᖅᑐᔪᐊᓗᖕᓄᑦ  
ᐃᑲᔪᖅᑕᐅᓗᓂ ᑕᕐᓂᕐᓄᑦ
ᑳᑦᑐᒻᒪᕆᒻᒥᒃ ᓇᓄᕐᒥᒃ ᕿᒪᕉᑎᔪᓐᓇᓂᖅ 

ᐱᙳᐊᒐᓕᒫᖅ ᐅᖃᖅᐸᓪᓕᐊᕕᐅᓯᒪᕗᖅ  
ᐃᓄᑉᐱᐊᑦ ᐅᖃᐅᓯᖏᑎᒍᑦ. 

ᕿᒥᕐᕈᓂᖅ

ᑕᕝᕙᓂ ᐱᙳᐊᒐᕐᒥ, ᐃᓄᑉᐱᐊᑦ ᐊᓛᔅᑲᒥᐅᑦ 
ᐅᓂᒃᑳᕐᒥᓂᒃ ᐃᓕᖅᑯᓯᑐᖃᕐᒥᓂᒡᓗ 
ᑐᓴᖅᑕᐅᑎᑦᑎᕗᑦ. ᐃᓄᑑᓚᐅᖅᓯᒪᖏᑦᑐᖅ 
ᓴᓇᔭᐅᓯᒪᔪᖅ ᖁᑦᑎᓂᖅᓴᖅ ᐱᙳᐊᕈᑎ 
ᓯᕗᓪᓕᖅᐹᑦᑎᐊᕐᒥ ᓄᓇᖃᖅᑳᓯᒪᔪᓄᑦ−
ᓇᒻᒥᓂᕆᔭᐅᔪᖅ ᐱᙳᐊᕈᑎᕈᓘᔭᕐᓄᑦ 
ᑕᐅᕙᓂ ᒥᐊᓕᒐᐃᑦ ᓄᓇᓕᕐᔪᐊᖓᓐᓂ. 
ᖁᑦᑎᓂᖅᓴᒦᑦᑐᑦ ᐱᙳᐊᕈᑏᑦ 
ᐃᖅᑲᓇᐃᔭᖃᑎᖃᓚᐅᖅᑯᑦ 40−
ᐸᓗᖕᓂᑦ ᐃᓄᑉᐱᐊᑦ ᐃᓐᓇᑐᖃᖏᓐᓂᒃ 
ᐅᓂᒃᑳᖅᑐᐊᖅᑐᓂᓪᓗ ᑖᓐᓇ ᓴᖅᑮᓇᓱᒃᑐᑎᒃ 
ᑕᑯᔪᒥᓇᖅᑐᒻᒪᕆᖕᒥᒃ ᖁᕕᐊᓇᖅᑐᒥᓪᓗ 
ᐱᙳᐊᕈᒻᒥᒃ. 

ᐃᓄᑑᓚᐅᖅᓯᒪᖏᑦᑐᖅ 
ᐱᖖᒍᐊᒐᑐᐃᓐᓇᐅᖖᒋᓚᖅ. 
ᐱᑕᖃᖅᓯᓐᓈᖅᑐᖅ ᓂᐱᓕᐅᖅᑕᐅᓯᒪᔪᓂᒃ 
ᑕᕐᕆᔮᔅᓴᓕᐊᖑᓯᒪᔪᕐᓂᒃ. ᑖᒃᑯᐊ 
ᑕᕐᕆᔮᔅᓴᐃᑦ ᑕᑯᔅᓴᐅᑎᑦᑎᔪᑦ 
ᐃᓄᑉᐱᐊᓂᒃ ᐅᓂᒃᑳᖅᑐᐊᖅᑎᓂᒡᓗ 
ᐅᓂᒃᑳᖅᑎᓪᓗᒋᑦ ᖃᐅᔨᒪᔭᑐᖃᖏᓐᓂᒃ. 
ᐱᔭᕇᖅᐸᓪᓕᐊᑎᓪᓗᑎᒃ ᐱᙳᐊᕐᒥᒃ 
ᐃᓕᒃᑲᓐᓂᕐᓂᐊᖅᑐᑎᑦ ᐃᓕᖅᑯᓯᖏᑎᒍᑦ 
ᐃᓄᑉᐱᐊᑦ ᐊᑐᖅᓯᒪᔭᖏᓐᓂᒃ.

ᐃᓄᑑᓚᐅᖅᓯᒪᖏᑦᑐᖅ ᑕᑯᑎᑦᑎᕗᖅ
ᖃᓄᖅ ᐅᓂᒃᑳᑦᑎᓐᓂᒃ 
ᓴᖅᑮᔪᓐᓇᕐᒪᖔᑦᑕ ᐱᖖᒍᐊᒐᖅᑎᒍᑦ 
ᐃᓕᑦᑎᒃᑲᓂᕈᑎᒋᓗᑎᒍᑦ ᐅᓂᒃᑳᓂᒃ 
ᖃᓄᐃᓐᓂᕆᖃᑦᑕᖅᓯᒪᔭᖏᓐᓂᒡᓗ  
ᐊᓯᑦᑕ ᐃᓕᖅᑯᓯᖏᓐᓂᒃ. 



ᑭᒃᑰᕙᑦ ᐃᓄᑉᐱᐊᑦ? 
ᐃᓄᑉᐱᐊᑦ ᓄᓇᖃᖅᑳᖅᓯᒪᔪᑦ  
ᐃᓅᓪᓗᑎᒃ ᐊᓛᔅᑲᒥ.  
ᐃᓅᖃᑎᖃᖅᑐᑦ ᐃᓄᖕᓂᒃ  
ᓄᓇᕗᒻᒥᐅᓂᒃ ᑲᓛᖦᖠᒥᐅᓂᒡᓗ. 

ᐊᓛᔅᑲ

ᓄᓇᕐᔪᐊᕗᑦ

ᐃᓅᔪᓐᓇᖅᐱᑕ 
ᓄᓇᕐᔪᐊᑦᑕ 
ᓯᓚᑖᓂ?

ᖃ ᐅᔨᒪᔭᑐᐊᑦᑎᓐᓂ, ᓄᓇᕐᔪᐊᕗᑦ ᓯᓚᕐᔪᐊᓕᒫᓂ 
ᐃᓅᕕᒃᓴᑑᖕᒪᑦ ᐃᓄᖕᓄᑦ. ᓇᓂᓯᓚᐅᖅᓯᒪᙱᓚᒍᑦ 
ᐊᓯᐊᓂᒃ ᓄᓇᕐᔪᐊᕐᒥ ᐊᓂᖅᓵᖅᑐᕐᕕᒋᔪᓐᓇᖅᑕᑦᑎᓐᓂ, 

ᐃᒥᖃᕐᕕᒋᔪᓐᓇᖅᑕᑦᑎᓐᓂᒃ, ᓈᒻᒪᒃᑐᒥᓪᓗ ᐅᖅᑰᓇᕐᓂᓕᖕᒥᒃ 
ᖁᐊᕐᕕᐅᔪᓐᓇᖏᑦᑐᒥᒃ ᐃᓄᖕᓄᑦ! ᑭᓯᐊᓂ ᐊᓯᖏᑦ 
ᖃᓂᑦᑐᒦᖃᑦᑕᖅᓯᒪᓕᖅᑯᑦ. ᖃᖓᑐᐃᓐᓇᖅ ᓯᕗᓂᔅᓴᑎᓐᓂ 
ᐅᐊᔭᒨᖅᑐᕗᑦ ᓈᒪᔪᐃᓐᓇᐅᓕᑐᐃᓐᓇᕆᐊᖃᖅᐳᑦ ᑖᒃᑯᓇᙵᑦ 
ᓄᓇᕐᔪᐊᓂ ᓇᔪᕈᓐᓇᖅᓯᓗᑎᒍᑦ.

ᓵᑐᕐᓐ ᐊᖏᓂᖅᓴᐅᕗᖅ 
ᓄᓇᕐᔪᐊᑦᑎᓐᓂ 
9.5-ᖏᖅᓱᕐᓗᐊᖅᑐᓂ  
ᐊᒥᓲᓂᖅᓴᓂᒃ ᑕᖅᑭᓕᒃ. 

ᐊᑕᐅᓯᕐᒥᑦ ᓄᓇᕐᔪᐊᑦᑎᓐᓂ ᑕᖅᑭᖃᕋᑦᑕ, 
ᑭᓯᐊᓂ ᓵᑑᕐᓐ ᑕᖅᑭᓕᒃ 62-ᓂᒃ 
ᐊᖏᓂᖏᑎᒍᑦ ᐊᔾᔨᒌᙱᑐᒡᒍᑎᓂᒃ. 
ᓵᑐᕐᓐ ᑕᖅᑭᖃᑐᐃᓐᓇᕆᐊᖃᖅᑯᖅ 
ᐊᒥᓲᓂᖅᓴᓂᑦ ᖃᐅᔨᓴᖅᑎᕐᔪᐊᓄᑦ ᓱᓕ 
ᒫᓐᓇ ᖃᐅᔨᔭᐅᓚᐅᖅᓯᒪᙱᑦᑐᓂᒃ.

ᑕᐃᑕᓐ 
 ᖃᖓᑐᐃᓐᓇᖅ, ᑕᐃᑕᓐᒥᐅᑕᐅᔪᓐᓇᑐᐃᓐᓇᕆᐊᖃᖅᑐᑎᑦ. 

ᑕᐃᑕᓐ ᓵᑐᕐᓐ ᓄᓇᕐᔪᐊᑉ ᑕᖅᑭᖏᓐᓂᒃ ᐊᖏᓛᖑᕗᖅ. 
ᓯᖒᕆᖅᑎᑐᑦ, ᑕᐃᑕᓐ ᐃᒪᖃᖅᐳᖅ. ᐊᑲᐅᖏᔾᔪᑎᑐᐊᖓ, 
ᓂᒡᓚᓱᖕᓂᕐᔪᐊᕌᓗᐊ ᑕᐃᑕᓐ. ᑕᐃᑕᓐ 
ᓂᒡᓚᓱᖕᓂᕆᒐᔪᒃᑕᖓ -179ºC. ᐃᒪᓕᐅᒐᓗᐊᖅ, 
ᓂᓚᖕᓂᒃ ᓯᖁᒻᒫᕆᒋᐊᒃᓴᖅ ᖃᓄᐃᑦᓴᙱᑐᐊᕈᕕᑦ 
ᐊᐅᒃᓰᓗᑎᓪᓘᓐᓃᑦ. 

ᑕᐃᑕᓐ ᒪᓂᕋᐃᓐᓇᐸᓘᕗᖅ. ᓯᓚᖓᓗ ᐊᐅᐸᕈᔪᒃᑐᓂ! 
ᑲᔾᔮᕆᖃᑦᑕᕈᓐᓇᖅᑕᐃᑦ ᕿᓚᖓ ᑕᑯᓐᓇᐃᓐᓇᕐᓗᒍ, 
ᓇᐹᖅᑐᖃᖏᑦᑐᒦᑦᑐᑎᑐᑦ. ᑭᓯᐊᓂ ᐅᓪᓗᖅ ᐊᑕᐅᓯᖅ 
ᑕᐃᑕᓐᒥ ᐊᑯᓂᐅᑎᒋᔪᖅ 16 ᐅᓪᓗᐃᑦ ᓄᓇᕐᔪᐊᕐᒥ, 

ᑕᐃᒪᐃᓐᓂᖓᓄᑦ ᓇᔅᓴᕈᒪᑐᐃᓐᓇᕆᐊᖃᖅᑯᑎᑦ 
ᐱᙳᐊᒐᕈᓘᔭᕐᓂᒃ.

ᓄᓱᐊᕐᓂᖓ ᑎᓯᓂᓕᖕᓂᒃ ᐃᒻᒥᓄᑦ 
ᓄᓱᐊᓲᖑᕗᖅ. ᑲᑕᔾᔭᐃᖅᓯᓯᒪᔪᓐᓇᖅᑐᖅ 
ᐅᕙᑦᑎᓐᓂ ᓄᓇᕐᔪᐊᖅ ᑲᐃᕙᑎᓪᓗᒍ. 
ᐊᓯᖏᑦᑕᐅᖅ ᓯᓚᕐᔪᐊᕐᒥ ᓄᓱᐊᕐᓂᖃᕆᕗᑦ, 
ᑭᓯᐊᓂ ᓄᓱᐊᕐᓂᖓ ᐊᔾᔨᒋᒐᔭᙱᓛ 
ᓄᓇᕐᔪᐊᑉ ᓄᓱᐊᕐᓂᖓᑕ. ᓯᖒᕆᐅᑉ 
ᓄᓱᐊᕐᓂᖓ ᓄᓇᕐᔪᐊᑦᑕ ᓄᓱᐊᕐᓂᖓᑕ 
ᐊᕝᕙᕆᕚ.

ᓯᖒᕆᖅ
ᓯᖒᕆᕐᒥᐅᑕᐅᔪᓐᓇᖅᑐᒃᓴᐅᔪᑎᑦ. ᖃᐅᔨᓴᖅᑎᕐᔪᐊᑦ 
ᐃᓱᒪᒋᔭᖃᖅᑯᑦ ᓯᖒᕆᖅ ᓂᕈᐊᕆᔭᒃᓴᑦᑎᐊᕙᐅᒋᐊᖓ 
ᐃᓄᖕᓄᑦ ᐃᓅᕕᒃᓴᐅᔪᓐᓇᖅᑐᕆᔭᐅᓪᓗᓂ 
ᖃᖓᑐᐃᓐᓇᖅ. ᐊᒥᓲᖏᑦᑐᑦ ᓄᓇᕐᔪᐊᑦ ᓄᓇᕐᔪᐊᑦᑕ 
ᐊᓯᖏᑦ ᐃᒪᖅᑕᖃᐅᖅᐳᑦ, ᑭᓯᐊᓂ ᓯᖒᕆᖅ 
ᐃᒪᖅᑕᖃᖅᑐᓂ. ᖁᐊᒻᒪᕆᐅᓪᓗᓂ ᓄᓇᖓᑕ ᐃᑭᐊᖓᒍᑦ. 
ᓯᖒᕆᖅ ᓄᓇᖓ ᐱᕈᖅᓰᕕᒃᓴᐅᕗᖅ ᓂᕿᓂᒃ. 

ᐃᓄᐃᑦ ᐱᕙᒌᔭᖅᓯᒪᖏᑦᑐᑦ ᐊᐅᓪᓛᕆᐊᖓ 
ᒫᓐᓇ ᓯᖒᕆᕐᒧᑦ. ᓄᓇᖃᕐᓂᕈᕕᑦ ᓯᖒᕆᕐᒥ, 
ᐊᓂᕐᓂᖃᕐᓇᑦᑎᐊᖅᑐᒥᒃ ᐊᓂᖅᓵᕐᕕᖃᕆᐊᖃᕋᔭᖅᑯᑎᑦ 
ᐅᖅᑰᓇᕐᓂᖃᑦᑎᐊᕐᓗᓂᓗ. ᓯᖒᕆᖅ 
ᐊᓂᖅᓵᖅᑐᕐᕕᒃᓴᐅᙱᓚᖅ. ᓯᖒᕆᕐᓗ 
ᐃᒃᑮᓇᖅᑐᒻᒪᕆᐅᓪᓗᓂ. ᓯᓚᒋᒐᔪᒃᑕᖓ -60ºC 
ᓂᒡᓚᓱᖕᓂᖃᕐᔪᐊᕈᓐᓇᖅᑐᓂᓗ -126ºC.

ᓯᖒᕆᐅᑉ ᓄᓱᐊᕐᓂᖓ ᐊᑦᑎᒃᑐᒻᒪᕆᐅᕗᖅ. 
ᐃᒫᒃ ᑐᑭᓕᒃ ᕿᒡᒋᕐᓇᖅᑐᓂ ᖁᑦᑎᑦᑐᒻᒪᕆᖕᒧᑦ 
ᕿᒡᒋᕋᓱᐊᖏᒃᑲᓗᐊᕈᕕᑦ. ᕿᒡᒋᕈᓐᓇᕈᕕᑦ ᑕᑭᓂᓕᖕᒥᑦ 
1ᒦᑕᒥ (ᐃᓯᒐᑦ ᐱᖓᓱᐸᓗᐃᑦ) ᐊᕿᒋᐊᕐᓂᕈᕕᑦ 
ᐃᒡᓗᐃᓐᓇᕐᒧᑦ, ᓯᖒᕆᕐᒥ, ᕿᒡᒋᕈᓐᓇᕋᔭᖅᑐᑎᑦ 
ᐅᖓᑖᓄᑦ 2ᒦᑕᐅᑉ (ᐃᓯᒐᑦ 9−ᐸᓗᐃᑦ) ᑕᐃᒫᓪᓗᐊᖅ 

ᓯᓚᐃᓐᓇᕐᒥ 
ᓄᓇᕐᔪᐊᒥᐅᑕᓕᒫᑦ 
ᐱᓕᕆᕕᖓᑦ 
ᑕᐃᒪᐃᒃᑲᓗᐊᖅᑎᓪᓗᒍ, ᐆᒪᔪᓐᓇᖏᒃᑲᓗᐊᖅᑎᓪᓗᑕ ᓄᓇᕐᔪᐊᓂᒃ 
ᐊᓯᖏᓐᓂᒃ ᓱᓕ ᑕᖅᑭᕐᒥᓪᓘᓐᓃᑦ. ᐆᒪᔪᓐᓇᖅᐳᒍᓪᓕ ᓯᓚᕐᔪᐊᑕ 
ᓯᓚᑖᓂ ᐃᓚᖏᓪᓗ ᐃᓄᐃᑦ ᒫᓐᓇ ᑕᐃᒪᐃᓕᕇᖅᑐᑎᒃ!

ᐊᓂᕐᓂᖃᕐᓇᖏᑦᑐᒨᓲᑦ ᓄᓇᕐᔪᐊᑦ ᐃᓚᖏᓐᓃᙶᖅᑐᑦ 
ᑕᐃᑯᙵᖅᐸᑉᐳᑦ ᓯᓚᐃᓐᓇᕐᒥ ᐱᓕᕆᕕᖕᒧᑦ ᖃᐅᔨᓴᕆᐊᖅᑐᑎᒃ 
ᐱᒻᒪᕆᖕᓂᒃ ᓯᓚᕐᔪᐊᑦᑕ ᒥᔅᓵᓄ. ᑖᓐᓇ ᓯᓚᕐᔪᐊᓕᕆᓂᕐᒧᑦ 
ᐱᓕᕆᕕᒋᔭᖓᑦ ᓄᓇᕐᔪᐊᑎᓐᓂ ᐅᐃᔾᔭᓪᓚᐃᖃᑦᑕᖅᓯᒪᓕᖅᑯᖅ 
ᐊᕐᕌᒍᓄᑦ ᐊᕙᑎᐸᓗᖕᓄᑦ. ᐊᓂᕐᓂᖃᕐᓇᖏᑦᑐᒨᓲᑦ ᑖᒃᑯᐊ ᑕᐃᑲᓂ 
ᐱᓕᕆᕕᖓᓃᖃᑦᑕᓲᖑᕗᑦ, ᓯᓚᐃᓐᓇᕐᒨᖅᑏᑦ ᓯᓚᐃᓐᓇᕐᒥ 
ᖃᐅᔨᓴᕐᕕᖕᒦᑉᐸᒃᑐᑦ ᑕᖅᑭᓂᒃ ᐱᖕᒐᓱᓂᒃ ᐱᖕᒐᓲᔪᖅᑐᓄᑦ. 
ᖃᐅᔨᓴᕐᕕᖕᒥᑦ ᓄᓱᐊᕐᓂᖅᑕᖃᖕᒋᑦᑎᐊᐸᓗᒃᑐᖅ. ᑕᐃᒪᐃᒻᒪᑦ 
ᑖᒃᑯᐊ ᐊᓂᕐᓂᖃᕐᓇᖏᑦᑐᒨᓲᑦ ᖃᖓᑕᕋᐅᔭᖅᐸᑉᐳᑦ ᐅᓪᓗᓕᒫᖅ 
ᖃᐅᔨᓴᕐᓂᕐᒥᑦ ᖃᐅᔨᓇᓱᐊᖅᑐᑎ. ᓄᓇᕐᔪᐊᑦᑎᓐᓂᑦᑕᐅᖅ 
ᖃᓄᐃᓕᐅᖅᐸᑦᑕᖏᓐᓂᒃ ᓱᒍᓐᓇᓲᖑᒋᕗᑦ. ᓂᕆᓲᖑᕗᑦ, 
ᑭᒍᑎᓯᐅᖅᑐᑎᒃ, ᐅᖃᖃᑎᖃᖅᑐᑎᑦ ᐱᖃᑎᖏᓐᓂᒃ, 
ᑐᓴᕋᓐᓈᒐᕐᓂᒡᓗ ᓈᓚᖃᑦᑕᖅᑐᑎᒃ ᖃᖓᑕᕋᐅᔭᖅᑐᑎᒃ! ᓱᒐᔭᖅᑭ 
ᐃᓅᓐᓂᕈᕕᑦ ᓯᓚᕐᔪᐊᑦᑕ ᓯᓚᑖᓂ? 

ᐳᕌᒃᓯᒪ ᐱ 
ᓇᒥ ᓄᓇᖃᒃᑲᓐᓂᕈᓐᓇᖅᑭᑦ 
ᓯᓚᕐᔪᐊᑦᑎᓐᓃᑦᑐᓂᒃ? ᐳᕌᒃᓯᒪ 
ᐱ ᓄᓇᕐᔪᐊᖑᖃᑕᐅᕗᖅ 
ᐊᖏᕐᕋᕆᔭᒃᓴᐅᑐᐃᓐᓇᕆᐊᓕᒃ. 
ᖃᐅᔨᓴᖅᑎᒻᒪᕇᑦ ᐃᓱᒪᕗᑦ ᑖᓐᓇ ᐳᕌᒃᓯᒪ 
ᐱ ᐅᖅᑰᓇᕐᓂᖃᕆᐊᖓ ᓄᓇᕐᔪᐊᕆᔭᑦᑎᑐᑦ. 
ᐅᖅᑰᓇᓗᐊᕋᓂ ᓂᒡᓚᓱᓗᐊᕋᓂᓗ. 

ᐳᕌᒃᓯᒪ ᐱ ᐅᐃᔾᔭᓪᓚᐃᕙᙱᓚᖅ ᓯᕿᓂᕐᒥᒃ. 
ᓯᓚᕐᔪᐊᑎᓐᓂ ᓄᓇᕐᔪᐊᖑᖃᑕᐅᙱᓚᖅ. 
ᐳᕌᒃᓯᒪ ᐱ ᐅᐃᔾᔭᓪᓚᐃᕙᑉᐳᖅ ᐅᓪᓗᕆᐊᕐᒥ 
ᐊᑎᖃᖅᑎᑕᐅᔪᒥᒃ ᐳᕌᒃᓯᒪ ᓯᓐᑖᕆᒥ. 
ᑖᓐᓇ ᐳᕌᒃᓯᒪ ᓯᓐᑖᕆ ᖃᓂᒋᓛᕆᕙᕗᑦ 
ᓯᓚᕐᔪᐊᑎᓐᓂ. ᐅᖓᓯᒃᑐᕐᔪᐊᒻᒪᕆᐅᓪᓗᓂ 
ᑎᓴᒪᐃᕋᓪᓗᐊᖅᑐᓂ 
ᖃᐅᒪᓂᐅᑉ ᐅᖓᓯᖕᓂᖏᑎᒍᑦ. 
ᐅᖓᓯᓗᐊᕐᕙᓗᙱᑦᑑᒐᓗᐊᖅ, 
ᑭᓯᐊᓂ ᑕᐃᑯᖓ ᑎᑭᐅᑎᓇᓱᖕᓂᕈᑦᑕ 
ᑎᑭᐅᑎᓇᓱᐊᕋᔭᖅᑐᒍᑦ  
50,000−ᖑᓗᐊᖅᑐᓂᑦ ᐊᕐᕌᒍᓂᒃ. 
ᑕᐃᑯᙵᕈᒪᓐᓂᕈᑦᑕ, ᐱᐅᓂᖅᓴᓂᒃ 
ᐅᐊᔭᒨᖅᑐᖃᕆᐊᖃᖅᑯᒍᑦ.
 
ᓄᓇᖃᕐᓂᕈᕕᑦ ᐳᕌᒃᓯᒪ ᐲᒥᑦ, 
ᓇᓪᓕᐅᑎᒐᔪᑦᑐᒻᒪᕆᐅᒐᔭᖅᑐᑎᑦ. ᐅᐱᓐᓇᕋᓂ 
ᐳᕌᒃᓯᒪ ᐱ ᐊᕐᕌᒍᒥ ᐊᑕᐅᓯᕐᒥ ᐅᓪᓗᖏᑦ 
11−ᑐᐃᓐᓇᐅᕗᑦ ᓄᓇᕐᔪᐊᑎᓐᓂ ᐅᓪᓗᐃ  
365−ᖑᑎᓪᓗᒋᑦ ᐊᕐᕌᒍ ᐊᑕᐅᓯᕐᒥ. 

ᐃᑉᐱᖕᓇᙱᑐᐃᓐᓇᕆᐊᓕᒃ, 
ᑭᓯᐊᓂ ᓄᓇᕐᔪᐊᕗᑦ ᓱᒃᑲᔪᒻᒪᕆᒻᒥ 
ᐃᖏᕐᕋᓂᖃᕐᒪᑦ ᓯᓚᕐᔪᐊᑦᑎᓐᓂ. ᑖᓐᓇ 
ᓄᓇᕐᔪᐊᕗᑦ ᐊᓯᖏᓪᓗ ᓄᓇᕐᔪᐊᑦ 
ᓯᓚᕐᔪᐊᒦᑦᑐᑦ ᐅᐃᔾᔭᓪᓚᐃᕙᑉᐳᑦ 
ᓯᕿᓂᕐᒥ. ᑕᒪᓐᓇ ᑐᑭᖃᖅᑯ 
ᐅᐃᔾᔭᓪᓚᐃᕙᒻᒪᑕ ᓯᕿᓂᕐᒥᒃ 
ᐅᐃᔾᔮᖅᑐᑎᑐᑦ. ᓄᓇᕐᔪᐊᕗᑦ ᐊᕐᕌᒍᒥ 
ᐊᑕᐅᓯᕐᒥᑦ ᐅᐃᔾᔭᓪᓚᐃᓂᖃᖅᐸᑉᐳᖅ 
ᓯᕿᓂᕐᒥᒃ ᐊᑕᐅᓯᐊᖅᑐᓂ.

ᑖᒃᑯᓇᓂ ᐊᔾᔨᙳᐊᓂ ᐃᓐᑎᐊᒦᙶᖅᑐᓂᒃ, ᒪᕐᕉᒃ ᓱᕈᓰᒃ 
ᐊᔪᖅᓴᖅᑑᒃ ᐃᖅᑲᓇᐃᔭᖔᖃᑦᑕᖅᑑᒃ ᐃᓕᓐᓂᐊᕆᐊᖏᖔᖅᑐᑎᒃ. 
ᓂᕕᐊᖅᓯᐊᖅ ᐊᔾᔭᖅᓯᖃᑦᑕᖅᑐᖅ ᖃᑦᑕᒦᑦᑐᒥ ᐃᒥᕐᒥᒃ 
ᐅᖓᓯᒃᑐᒻᒪᕆᒻᒧᓪᓗ ᐱᓱᒋᐊᖃᖅᑐᓂ ᐊᖏᕐᕋᒥᓄᑦ. ᓄᑲᑉᐱᐊᖑᔪᕐᓗ 
ᐅᓪᓗᓕᒫᖅ ᐃᖅᑲᓇᐃᔭᖅᐸᑦᑐᓂ ᐅᒥᐊᕐᔪᐊᓕᐅᕐᕕᒻᒥ. 

ᖃᓄᖅ ᑐᑭᖃᖅᑲ ᐊᔪᖅᓴᓗᐊᕐᓂᖅ? ᐃᓄᐃᑦ ᐃᓅᓯᖏᑦ 
ᓄᓇᕐᔪᐊᓕᒫᒥ ᐊᔾᔨᒌᙱᑦᑑᕗᑦ, ᑭᓯᐊᓂ ᐊᔪᖅᓴᕐᓂᖅ ᑐᑭᖃᖅᑯᖅ 
ᓂᕆᔭᔅᓴᖃᑦᑎᐊᖏᓐᓂᕐᒥᒃ, ᐃᒥᕋᔅᓴᖃᑦᑎᐊᖏᓐᓂᖅ ᐃᒥᑦᑎᐊᕙᒻᒥᒃ, 

ᐊᑦᑕᕐᓇᖏᑦᑐᒥᒃ ᐊᖏᕐᕋᖃᕐᓂᖅ, ᐊᓐᓄᕌᖃᑦᑎᐊᕐᓂᕐᓗ. ᓱᕈᓯᕐᓄᓪᓗ, ᑕᐃᒫᒃ ᓱᒃᑰᓂᖅ 
ᐃᒪᐃᑦᑑᔪᓐᓇᖅᐳᖅ ᐊᑦᑕᕐᓇᖅᑐᒥ ᐃᖅᑲᓇᐃᔭᕐᓂᖅ ᐃᓕᓐᓂᐊᕐᕕᖃᕐᒥᓇᓂᓗ.

ᑖᒃᑯᐊ ᐊᔾᔨᙳᐊᑦ ᑕᑯᔅᓴᐅᑎᑦᑎᕗᑦ ᐃᓚᖏᓐᓂᒃ ᓱᒃᑰᓗᐊᖅᑐᓂᒃ ᓄᓇᕐᔪᐊᒥ. ᖃᓄᖅ 
ᐃᓕᓐᓂᒃ ᐊᐱᖅᑯᑎᓂᒃ ᐃᓱᒪᑎᑦᑎᕙᑦ ᑖᒃᑯᐊ?

ᐊᔾᔨᖖᒍᐊᒃᑯᑦ 
ᐅᓂᒃᑳᕐᓂᖅ

ᐃᓐᑎᐊ

ᐃᓐᑎᐊ

ᒥᐊᓕᒐᐃᑦ 

ᑖᒃᑯᓇᓂ ᐊᔾᔨᙳᐊᓂ ᒥᐊᓕᒐᐃᑦ ᓄᓇᖓᓐᓃᙶᖅᑐᑦ, 
ᒪᕐᕉᒃ ᓱᕈᓰᒃ ᓂᕕᐊᖅᓵᒃ ᐃᓯᒐᐅᔮᓐᓂᒃ ᓂᐅᕕᕈᓐᓇᕋᑎᒃ 
ᓄᑖᓂᒃ ᐊᓐᓄᕌᓂᒃ. ᓂᕕᐊᖅᓯᐊᑲᓐᓂᖅᑕᐅᖅ 
ᐃᖅᑲᓇᐃᔭᕆᐊᖃᖃᑦᑕᖅᑐᖅ ᐃᓕᓐᓂᐊᕇᕋᐃᒐᒥ 
ᐃᑲᔪᕋᓱᒃᑐᓂ ᐃᓚᒋᔭᒥᓂᒃ. 

ᒥᐊᓕᒐᐃᑦ

ᐄᑎᐆᐱᐊ

ᓯᕗᓪᓕᖅᐹᖅ ᐊᔾᔨᙳᐊᖅ ᑕᐅᕙᙵᑦ 
ᐄᑎᐆᐱᐊᒦᙶᖅᑐᑦ, ᓂᕕᐊᖅᓯᐊᑦ 
ᐃᒥᖅᑕᕋᓱᒃᑐᑦ ᓯᓚᓗᒻᒦᙶᖅᑐᒥᒃ ᓴᓗᒪᔪᒥᒃ 
ᐃᒥᕋᔅᓴᖃᑦᑎᐊᖏᓐᓂᖏᓐᓄᑦ. ᐊᐃᑉᐸᖓᓂ ᐊᔾᔨᙳᐊᕐᒥ, 
ᓱᕈᓰᑦ ᑲᑐᔾᔨᔪᑦ ᓵᒥᒃ ᐊᒻᒪᓗ ᐃᓕᓐᓂᐊᕐᕕᓐᓂ 
ᐊᑐᖅᑕᐅᔭᕆᐊᖃᖅᑐᓂᒃ ᐃᓄᒋᐊᑦᑐᒻᒪᕇᑦ ᐃᓪᓗᕈᓯᕐᒥ. 

ᓯᕗᓪᓕᖅᐹᒥ ᐊᔾᔨᙳᐊᕐᒥ ᑕᐅᕙᙵᑦ ᕉᒪᐃᓂᐊᒥ, ᑖᒃᑯᐊ 
ᖃᑕᙳᑎᒌᓕᒫᑦ ᐃᓪᓗᕈᓯᓖᑦ ᐊᑕᐅᓯᕐᒥᒃ. ᐊᐃᑉᐸᖓᓂᓪᓗ 
ᐊᔾᔨᙳᐊᕐᒥ, ᓄᑲᑉᐱᐊᖅ ᐊᖅᑯᑎᒦᑦᑐᓂ ᑮᓇᐅᔭᓂᒃ 
ᑐᔅᓯᕋᑲᑕᑦᑐᖅ ᐃᓕᓐᓂᐊᕆᐊᙱᖔᖅᑐᓂ. 

ᕉᒪᐃᓂᐊ

ᕼᐋᓐᑑᕋᔅ ᐄᑎᐆᐱᐊ

ᕉᒪᐃᓂᐊ

ᕼᐋᓐᑑᕋᔅ
ᑖᒃᑯᓇᓂ ᐊᔾᔨᙳᐊᓂ ᕼᐋᓐᑑᕋᔅᒥ, ᒪᕐᕉᒃ 
ᓂᕕᐊᖅᓵᒃ ᕿᑐᕐᖓᙳᐊᕐᓂᒃ ᓂᐅᕕᐊᔅᓴᖃᕋᓱᑦᑑᒃ 
ᐊᖅᑯᑎᐅᑉ ᑭᓪᓕᖓᓂ ᐃᓕᓐᓂᐊᕆᐊᙱᖔᖅᑐᑎᒃ. 
ᐊᖏᕐᕋᖃᖅᑐᑎᓪᓗ ᒥᑭᔪᒻᒪᕆᒻᒥ ᐃᓪᓗᒥ. ᒪᕐᕋᐅᔭᕐᒧᑦ 
ᓴᓇᓯᒪᔪᒥᐅᑕᐅᓪᓗᑎᒃ. 

ᐅᓂᒃᑳᑦ ᓄᓇᒦᙶᖅᑐᑦ: 
ᓇᓐᓄᒐᓱᖕᓂᖅ

ᐊ ᖑᓇᓱᐊᕐᓂᖅ ᐱᒻᒪᕆᐅᖃᑕᐅᕗᖅ 
ᐃᓕᖅᑯᓯᑐᖃᑦᑎᓐᓄᑦ. ᓂᕿᓂᑦ ᐱᕙᑉᐳᒍᑦ 
ᐊᖑᓇᓱᓐᓂᒃᑯᑦ. ᖃᑕᙳᑎᕗᓪᓗ ᐱᖃᑎᕗᓪᓗ 

ᐱᖃᑎᒋᒍᓐᓇᖅᓯᕙᑦᑐᒋᑦ ᐊᖑᓇᓱᐊᖅᑎᓪᓗᖓ. 
ᐃᓕᑉᐸᓪᓕᐊᕗᒍᑦ ᐊᖑᓇᓱᓐᓂᐅᑉ ᒥᔅᓵᓄᑦ 
ᐃᓐᓇᑐᖃᑦᑎᓐᓂ. ᓄᓇᖅᑲᑎᑦᑎᓐᓄᑦ ᐃᑲᔫᑎᒋᕙᑦᑐᒋᓪᓗ 
ᐆᒪᔪᖅᑕᒥᓂᖅᐳᑦ. 

ᓇᓐᓄᒐᓱᖕᓂᖅ ᓇᓐᓄᒐᓱᓕᓵᖅᑐᖅᓯᐅᑕᐅᖖᒋᓚᖅ! 
ᓇᓄᐃᑦ ᐃᖅᓯᓇᖅᑐᒻᒪᕆᐅᕗᑦ, ᐊᑦᑕᓇᖅᑐᑎᓪᓗ, ᐊᒻᒪᓗ 
ᓂᑲᒍᓱᒐᑎᑦ. ᑭᓯᐊᓂ ᓇᓄᐃᑦ ᓂᕿᑖᕐᓇᒻᒪᕆᒃᐳᑦ 
ᓇᓄᕋᖅᑖᖅᑎᐊᕐᓇᖅᑐᓂ, ᐃᒃᐱᒍᓱᒃᑎᐊᕐᓇᖅᑐᓂᓗ 
ᐊᓯᕙᖅᑎᓄᑦ. 

ᐅᕝᕙ ᐅᑯᐊ ᐅᓂᒃᑳᒃ ᒪᕐᕉᓐᓂᒃ ᐃᓐᓇᑐᖄᓐᓂᒃ 
ᐃᖅᑲᐅᒪᔭᕐᒥᓂᒃ ᓇᓐᓂᐊᖅᓯᒪᓪᓗᑎ ᓄᓇᒥ:

ᐸᐅᓗᓯ ᓇᐅᔪᖅ ᐸᓐᓂᖅᑑᕐᒥᐅᑕᖅ ᐅᖃᖅᑐᓂ, “ᐄ, 
ᐊᖑᓇᓱᓐᓂᖅ ᓇᓄᕐᓂᒃ ᖁᕕᐊᓇᕐᓂᖅᐹᖑᕗᖅ 
ᐆᒪᔪᕋᓱᐊᒐᓕᒫᓂᑦ. ᐊᑕᐅᓯᐊᖅᑐᖓ, ᑖᒃᑯᐊ 
ᖃᒧᑏᒃᑲ ᑐᕋᐃᓐᓇᐅᓚᐅᖅᓯᒪᕘᒃ ᐊᖑᓴᓪᓗᒧᑦ. 
ᑖᓐᓇ ᓇᓄᖅ ᖄᖓᓃᑦᑐᓂ ᓯᑯᓂᑦ ᑲᑎᙵᐅᖅᑐᓂ 
ᐊᒻᒪᓗ ᐃᒃᓯᕚᖅᑐᓂ, ᐊᕙᓗᔭᐅᓯᒪᓪᓗᓂ ᐅᕙᖓ 
ᕿᒻᒥᖏᓐᓄᑦ. ᓴᓂᕌᓅᖃᑦᑕᖅᑐᓂ ᕿᒻᒥᓂᑦ 
ᕿᒫᒐᓱᒃᑐᓂ, ᑭᓯᐊᓂ ᐊᕙᓗᔭᐅᓯᒪᓂᖓᓄᑦ 
ᐊᒻᒪᓗ ᑕᐸᓱᕋᖅᑕᐅᓕᕐᓂᖓᓐᓄᑦ, 
ᓱᒃᑲᓐᓂᕈᓐᓇᐃᓪᓕᓚᐅᖅᓯᒪᕗᖅ.”

ᐅᖃᖅᑐᓂ ᓇᓄᖅᑕᖃᖅᐸᓚᐅᖅᓯᒪᙱᒻᒪᑦ 
ᐱᕈᕐᕕᒋᔭᒥᓂᕐᒥᓂ ᓄᑲᖅᑎᐅᓂᖅᓴᐅᑎᓪᓗᒍ. 
ᐅᖃᖅᑐᓂ, “ᐊᑕᐅᓯᖅ ᐅᖓᓯᒃᑐᒻᒪᕆᒻᒧᑦ 
ᕿᒫᔭᕆᐊᖃᓚᐅᖅᓯᒪᔪᖅ ᑕᐃᑲᓂ ᐅᑲᓕᕐᔪᐊᖅ. 
ᐅᖓᓯᒃᑐᒻᒪᕆᐅᓚᐅᖅᑐᓂ ᑕᐃᑲᙵᑦ ᐃᓂᖓᓂᑦ 
ᓇᓐᓂᐊᕐᕕᒋᕙᓚᐅᖅᓯᒪᔭᓐᓄᑦ. ᑕᐃᔅᓱᒪᓂ, 
ᖃᐅᔨᓚᐅᖅᓯᒪᕗᖓ ᐃᖅᓯᓗᐊᖏᓐᓂᓐᓂᒃ 
ᓇᓄᕐᓂᒃ, ᑭᓯᐊᓂ ᒫᓐᓇᐅᔪᖅ, ᐃᖅᓯᒋᒻᒪᕆᓕᖅᑕᒃᑲ. 
ᐃᓛᖏᓛᒃ, ᓇᓄᐃᑦ ᖁᕕᐊᓇᕐᓂᖅᐹᖑᕗᖅ ᐆᒪᔪᕐᓂ 
ᐊᖑᓇᓱᒋᐊᖏᑕ, ᐅᕙᓐᓄᓪᓖᓛᒃ.” 

ᒪᑎᐅᓪᑕ ᓱᓗᕋᔪ ᐊᕐᕕᐊᕐᒥᐅᑕᐅᔪᖅ ᐃᖅᑲᐅᒪᔪᖅ 
ᐊᑐᐃᓐᓇᕈᖅᓴᓕᖅᑐᓂ ᐊᐅᓪᓚᕐᓂᐊᕐᓂᖓᓂᑦ 
ᐃᒡᓗᓕᒑᕐᔪᒻᒧᑦ ᐅᒥᐊᕐᒧ ᑎᖏᕐᕋᐅᑕᓕᒻᒧᑦ. 
ᐅᖃᖅᑐᓂ, “ᐊᑖᑕᒐ ᐊᐅᓚᐅᑎᖃᓚᐅᙱᒻᒪᑦ, 
ᐃᐳᒋᐊᖃᖅᐸᓚᐅᖅᑯᒍᑦ, ᐊᒻᒪᓗ ᐊᓄᕌᓕᕋᐃᒻᒪᑦ 
ᓱᒃᑲᓕᓂᖅᓴᐅᓲᖑᕙᓚᐅᖅᑐᓂ ᐃᖏᕐᕋᓪᓗᑕ.”

ᒪᑎᐅᓪᑕ ᐅᖃᖅᑐᓂ, “ᐅᒥᐊᕗᑦ 
ᐃᒫᕋᑖᑦᑎᐊᖅᑎᓪᓗᑎᒍ ᓇᓄᕐᒥ 
ᓯᔾᔭᒨᖅᑐᖃᓚᐅᖅᓯᒪᕗᖅ.” ᐅᖃᖅᑐᓂ 
ᓯᔾᔭᒦᑐᐃᓐᓇᖅᑐᒥᓂᐅᓂᕋᖅᑐᓂ ᐊᒻᒪᓗ 
“ᐊᖑᑎᓕᒫᑦ ᓇᓄᕐᒥᑦ ᐱᒐᓱᓕᓚᐅᖅᑐᑎᒃ 
ᑎᕐᓕᐊᖅᑕᐅᓪᓗᓂᓗ ᓇᓄᖅ ᖃᖅᑲᑲᓪᓚᕈᓗᒻᒧ. 
ᖃᓂᓪᓕᒐᓱᐊᖅᑎᓪᓗᒋᑦ ᓇᓄᕐᒧᑦ, 
ᐅᖃᐅᔾᔭᐅᓚᐅᖅᑐᑕ ᓂᐱᖃᖁᔭᐅᓇᑕ. ᑕᐃᔅᓱᒪᓂ, 
ᐆᒪᔪᐃᑦ ᖃᐅᔨᒪᒐᓱᐊᒻᒪᕆᑉᐸᓚᐅᕐᖓᑕ ᓯᓚᑎᒥᓐᓂ.” 
ᑖᒃᑯᐊᓗ ᐊᖑᑏᑦ ᓇᓐᓄᒃᑐᒥᓂᐅᓚᐅᖅᑐᑎᒃ. 

“ᓇᓄᖅ ᐊᖏᔪᐊᓘᓚᐅᖅᑐᖅ,” ᒪᑎᐅᓪᑕ 
ᐃᖅᑲᐅᒪᓪᓗᓂ. ᐅᖃᖅᑐᓂᓗ ᑖᒃᑯᐊ ᐊᖑᑏᑦ 
ᓴᓇᒃᓴᖅᑐᑎᒃ ᐊᒡᒍᐃᓪᓗᑎᒡᓗ, “ᐊᑖᑕᒐ 
ᐊᒡᒍᐃᓚᐅᖅᑐᓂ ᑐᓕᒫᖓᓂᑦ ᑐᓂᓪᓗᓂᐅᒡᓗ 
ᐊᓂᓐᓄᑦ, ᑖᒃᑯᐊᓗ ᐊᖑᑏᑦ ᑎᒍᓯᓵᖅᑐᑎᒃ 
ᓂᕿᖓᓂ ᐃᒃᓯᕚᕆᐊᖅᑐᓕᖅᑐᑎᒃ ᐅᔭᕋᑲᓪᓚᐅᑉ 
ᖄᖓᓄᑦ. ᐃᒃᓯᕚᖅᑐᑎᒃ ᖃᓂᒌᑦᑐᒻᒪᕆᐅᓪᓗᑎ, 
ᐊᒥᖅᑲᓕᖅᑐᑎᒃ ᓂᕿᖓᓂᑦ.”

ᐆᒪᔪᕋᓱᐊᓚᐅᖅᓯᒪᕖᑦ, ᐅᕝᕙᓘᓐᓃᑦ ᖃᑕᙳᑎᑎᑦ 
ᐅᕝᕙᓘᓐᓃᑦ ᐱᖃᑎᑎᑦ ᐊᖑᓇᓱᐊᒋᐊᓲᖑᕙᑦ? 
ᑭᓱᒥᒃ ᐆᒪᔪᖅᓯᐅᕐᓂᖅᐱᑦ? ᖃᐅᔨᒪᕕᑦ 
ᓇᓐᓂᐊᓚᐅᖅᓯᒪᔪᒥᒃ? 


ᓄᓇᕗᑦ

ᓯ ᓚᐅᑉ ᐊᓯᔾᔨᖅᐸᓪᓕᐊᓂᖓ. ᐃᓄᐃᑦ 
ᐅᑭᐅᖅᑕᖅᑐᒥ ᓯᓚᕐᔪᐊᕐᒥᐅᓕᒫᓪᓗ 
ᐅᖃᐅᓯᖃᖅᐸᑉᐳᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ, ᖃᓄᖅ 
ᐱᔾᔪᑎᖃᓪᓚᕆᑉᐸ ᑕᒪᓐᓇ? ᓱᒻᒪᑦ 
ᐃᓄᐃᑦ ᐃᓱᒫᓘᑎᖃᕕᐅᑎᑉᐸᑦ ᓯᓚᑦᑕ 
ᐅᖅᑰᓯᕙᓪᓕᐊᓂᖓᓂᒃ? ᓯᓚ ᐊᓯᔾᔨᕌᖓᑦ, 
ᑐᑭᖃᖅᑯᖅ ᓯᓚᐅᑉ ᐅᖅᑰᓂᖓ 
ᐊᔾᔨᒋᔪᓐᓃᕐᓂᖓᓂᒃ, ᐅᖅᑰᓇᕐᓂᖓ 
ᐊᓯᔾᔨᑐᐃᓐᓇᕆᐊᖃᕐᓂᖓᓂᒃ, 
ᐊᓄᕆᐅᓪᓘᓐᓃᑦ ᐃᖏᕐᕋᓂᖓ 
ᐊᓯᒋᓕᑐᐃᓐᓇᕆᐊᖃᕆᕙᐅᒃ. 
ᐊᓄᕆᕐᔪᐊᕐᓂᖃᓕᑐᐃᓐᓇᕆᐊᖃᖅᑯᖅ. 
ᑕᒪᒃᑯᐊᓕᒫᖅ ᓯᓚᕐᔪᐊᑦᑕ 
ᐃᓕᖅᑯᓯᖓᓂᒃ ᐊᑦᑐᐃᓂᖃᕈᓐᓇᖅᑯᑦ .

ᓯᓚᕗᑦ ᓄᓇᕗᒻᒥ 
ᓂᒡᓚᓱᐃᓐᓇᕈᔪᖃᑦᑕᑎᓪᓗᒍ ᐊᕐᕌᒎᑉ ᐃᓗᐊᓂ, 
ᑕᑯᓴᕋᐃᓐᓂᖅᓴᐅᑐᐃᓐᓇᕆᐊᖃᖅᑯᒍᑦ ᓯᓚᐅᑉ 
ᐅᖅᑰᓯᓴᕋᐃᓐᓂᖅᓴᐅᓗᓂ ᐊᓯᖏᓐᓂᑦ 
ᓄᓇᕐᔪᐊᑦᑎᓐᓃᑦᑐᓂᒃ. ᑕᑯᔾᔪᑎᒋᔪᓐᓇᖅᑕᕗᑦ 
ᓯᓚᑦᑕ ᐊᓯᔾᔨᖅᐸᓪᓕᐊᓂᕆᔭᖓᓄᑦ 
ᐱᕈᖅᑐᑦ ᐱᕈᖅᐸᓪᓕᐊᓂᕆᔭᖏᓐᓄᑦ.

ᓯᓚᐅᑉ ᖃᓄᐃᓐᓂᖓ ᖃᐅᑕᒫᖅᑕᖅᑯᖅ. 
ᐱᔾᔪᑎᖃᕈᓐᓇᖅᑯᖅ ᐅᓪᓘᑉ 
ᐅᖅᑰᓇᕐᓂᖓᓂ ᐅᕝᕙᓘᓐᓃᑦ ᖃᓄᑎᒋ 
ᓯᓚᓗᖕᓂᕐᒪᖔᖅ ᖃᓐᓂᕐᓂᕐᒪᖔᓪᓗ. 

------------------------------------------------

ᓯᓚᐅᑉ ᖃᓄᐃᑦᑑᓂᖓ ᒪᓕᑉᐳᖅ ᓯᓚᖓᑕ 
ᖃᓄᐃᑦᑑᒐᔪᓐᓂᖓ ᐊᕐᕌᒍᓄᑦ ᐊᒥᓱᓄᑦ 
ᐊᓂᒍᖅᑐᓄᑦ. ᑕᒪᓐᓇ ᓯᓚᐅᑉ ᖃᓄᐃᓐᓂᖓ 
ᐊᓯᔾᔨᕋᐃᒻᒪᑦ, ᐱᔾᔪᑕᐅᕙᑉᐳᖅ ᑕᒪᓐᓇ 
ᓯᓚᖓ ᖃᓄᐃᑦᑑᕙᓐᓂᕐᒪᖔᖅ ᖃᓄᕐᓗ 
ᐊᓯᔾᔨᖅᓯᒪᓕᕐᒪᖔᑦ ᒫᓐᓇᐅᔪᖅ. 
ᐱᕈᖅᑐᑦ ᐊᓯᔾᔨᖅᓯᒪᑐᐃᓐᓇᕆᐊᖃᖅᑯᑦ 
ᐱᕈᖅᐸᓪᓕᐊᓂᖏ ᑖᒃᑯᐊᓗ ᐆᒪᔪᐃᑦ 
ᐊᓐᓇᐅᒪᔪᓐᓇᙱᑐᐃᓐᓇᕆᐊᖃᖅᑐᑎᒃ. 
ᖃᓄᖅ ᐃᓱᒪᒋᕕᐅᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐃᓄᓐᓄᑦ 
ᐊᑦᑐᐃᓂᕆᔭᖓᓗ?

ᑭᓲᕙ ᓯᓚᐅᑉ ᖃᓄᐃᑦᑑᓂᖓ? 

ᐅᖃᖃᑎᖃᕌᖓᑦᑕ ᐃᓐᓇᑐᖃᕐᓂᑦ, 
ᐃᓕᑦᑎᔪᓐᓇᖅᑐᒍᑦ ᖃᓄᐃᑦᑑᕙᓐᓂᕐᒪᖔᑦ 
ᑕᐃᔅᓱᒪᓂᒃᑲᓐᓂᖅ ᒫᓐᓇᐅᓕᖅᑐᕐᓗ. 
ᐅᖃᓕᒫᒐᕐᒥ “ᑐᒃᑐᒥᓃᑦ ᑎᐱᖏᑦ 
ᒫᓐᓇᐅᓕᖅᑐᖅ ᐊᓯᔾᔨᖅᓯᒪᓕᖅᑐᑦ,” ᐃᓐᓇᑐᖃᐃᑦ 
ᐊᔾᔨᒌᖏᑦᑐᓂᓐᖔᖅᑐᑦ ᓄᓇᓕᖕᓂ 
ᐅᖃᐅᓯᖃᖃᑦᑕᖅᑯᑦ ᐅᔾᔨᕆᓯᒪᓕᖅᑕᒥᓂᒃ 
ᐃᓅᓯᕐᒥᓂᒃ. ᐅᕝᕙ ᐅᑯᐊ ᐅᖃᖅᑕᐅᓯᒪᔪᑦ:

ᐃᓐᓇᑐᖃᐃᑦ ᐅᖃᐅᓯᖃᓚᐅᖅᑐᑦ 
ᖃᓄᖅ ᐊᓯᔾᔨᖅᓯᒪᓕᕐᒪᖔᑕ 

ᓄᓇᓕᖕᓂ ᑭᒍᑕᖏᕐᓇᐃᑦ. ᓗᐊᕋ ᑯᕼᐅᒃᑕᒃ 
ᐅᖃᖅᑐᓂ, “ᑭᒍᑕᖏᕐᓇᐃᑦ 
ᑕᐃᔅᓱᒪᓂᑎᑑᕈᓐᓃᖅᑐᑦ; 
ᐊᖏᔫᑕᐅᓂᖅᓴᐅᕙᓚᐅᕐᒪᑕᓕ ᒫᓐᓇᐅᓕᖅᑐᕐᓕ 
ᓯᓚᓗᒐᓚᙱᓐᓂᖅᓴᐅᕙᓕᕐᒪᑦ 
ᒥᑭᔫᑕᐅᓂᖅᓴᐅᕙᓕᖅᑐᑎᓪᓗ. ᑎᐱᖏᓪᓗ 
ᐊᓯᒋᓕᖅᑐᓂᒋᑦ ᓰᕐᓇᖏᓐᓂᖅᓴᐅᓕᖅᑐᑦ.”

ᐃᓐᓇᑐᖃᖅ ᐅᖃᓚᐅᖅᑐᓂ 
ᓯᓚᕗᑦ ᐅᖅᑰᓂᖅᓴᐅᕙᓕᕐᒪᑦ 

ᑕᐃᔅᓱᒪᓂᐅᓚᐅᖅᑐᒥᑦ, 
ᐊᐳᑎᖃᙱᓐᓂᖅᓴᐅᓕᖅᑐᓂᓗ. ᔪᐊᓇᓯ 
ᒪᒃᐸ ᐅᖃᐅᓯᖃᖅᑐᓂ ᐸᐅᕐᖓᐃᑦ 
ᒥᔅᓵᓄ, “ᐱᑕᖃᕐᓂᖅᓵᓘᓕᖅᑐᖅ. 
ᐱᔾᔪᑎᒋᑐᐃᓐᓇᕆᐊᓕᖓ ᑕᒪᓐᓇ ᐊᐳᑎ 
ᑎᓯᓂᖅᓴᐅᕙᖕᓂᕈᓂ ᐊᐅᓐᓇᓵᕐᓂᖅᓴᐅᓗᓂ 
ᐊᐅᔭᒃᑯᑦ. ᓇᒥᑐᐃᓐᓇᖅ ᑎᓯᓂᖃᐅᖅᑐᑦ 
ᒫᓐᓇᐅᔪᕐᓕ ᑕᓕᐅᒪᓕᕐᒪᑕ; 
ᓄᓇᖓ ᐅᖅᑰᓇᕐᓂᖅᓴᐅᓕᖅᑐᓂ 
ᓯᐅᕋᐅᓂᖅᓴᐅᓕᖅᑐᓂᓗ.”

ᐊᓯᔾᔨᖅᓯᒪᒻᒪᕆᑉᐳᑦ ᓱᐳᑎᖏᑦ, 
ᐃᓐᓇᑐᖃᐃᑦ ᐃᓚᖏᑦ 

ᐅᖃᖅᑐᑦ. “ᓱᐳᑏᑦ ᒫᓐᓇᐅᓕᖅᑐᖅ 
ᐱᕈᖅᓴᕋᐃᓐᓂᖅᓴᐅᕙᓕᖅᑐᑦ,” ᐅᖃᖅᑐᓂ 
ᓕᓯ ᒥᐊᓕ ᑲᒃᑭ, ᑕᐅᑭ ᖄᐱᒃ ᐅᖃᖅᑐᓂ, 
“ᐊᐅᔭᒃᑯᑦ ᐱᕈᖅᑐᖃᕐᓂᖅᓴᐅᕙᓕᖅᑐᖅ, 
ᑕᒪᓐᓇ ᐱᔾᔪᑕᐅᕙᓪᓚᐃᔪᖅ 
ᐅᖅᑰᓂᖅᓴᐅᓕᕐᓂᖓᓄᑦ ᓯᕿᓂᕐᒧᓪᓗ. 
ᐊᕚᓚᕿᐊᑦ ᖃᑦᑏᓐᓇᕈᖅᐹᓪᓕᖅᓯᒪᓚᐅᖅᑐᑦ 
ᐊᕐᕌᒍᓂᑦ ᐊᓂᒍᖅᑐᓂᑦ, ᒫᓐᓇᐅᓕᖅᑐᕐᓕ 
ᐊᖏᓂᖅᓴᐅᕙᓕᖅᑐᑦ ᑕᒪᓐᓇ ᓯᓚᒧᑦ 
ᐱᔾᔪᑎᓕᒃ.”

ᐊᒥᓲᓂᖅᓴᐅᓕᕐᓗᑎᒃ ᐱᕈᖅᑐᑦ 
ᖃᓄᐃᖏᑦᑑᒐᓗᐊᖅ ᑭᓯᐊᓂᓕ ᑕᒪᓐᓇ 
ᐊᒃᑐᐃᓂᓕᒃ ᐃᓄᐃᑦ ᖃᖓᒃᑯᑦ 
ᓄᓂᕙᓕᖅᐸᖕᓂᖕᒋᓐᓂᒃ. ᐃᓚᖏᑦ 
ᐃᓐᓇᑐᖃᐃᑦ ᐅᖃᖅᑐᑎᒃ, ᐸᐅᕐᖓᐃᑦ 
ᐃᓚᖏᑦ ᐃᕿᐊᓇᐃᓗᐊᕈᓐᓃᕐᖓᑕ 
ᑎᐱᑦᑎᐊᕆᙱᓐᓂᖅᓴᐅᓪᓗᑎᑦ. 
ᓰᕐᓇᙱᓂᖅᓴᐅᓕᖅᑐᑎᒃ 
ᐊᒻᒪᓗ ᑎᓯᙱᓂᖅᓴᐅᓕᖅᑐᑎᒃ 
ᖃᓄᐃᑦᑑᓂᕆᕙᓚᐅᖅᓯᒪᔭᖏᑎᑐᑦ. 

ᐱᕈᖅᑐᓪᓗ ᐆᒪᔪᓂᒃ ᑕᒪᐅᖖᒐᖅᐸᖏᑦᑐᓂᒃ 
ᑎᑭᐊᑎᑦᑎᔪᓐᓇᖅᑐᑎᒃ. ᓄᓇᓕᐅᔪᓄᑦ, 
ᐱᖃᓯᐅᑎᓪᓗᒋᑦ ᐆᒪᔪᐃᑦ 
ᓄᓇᓕᓐᓃᑉᐸᓚᐅᙱᑦᑐᑦ. ᑖᒃᑯᐊ ᑕᒪᐅᖓ 
ᐊᐅᓪᓛᕙᓪᓕᐊᔪᑦ ᓂᕆᑐᐃᓐᓇᕆᐊᖃᕐᒪᑕ 
ᐱᕈᖅᑐᓕᒫᓂᒃ, ᑕᐃᒪᐃᓐᓂᖅᑲᑕᓗ ᐊᓯᖏᑦ 
ᐆᒪᔪᐃᑦ ᓂᕆᔭᔅᓴᖃᕈᓐᓃᖔᕋᔭᖅᑐᑎᒃ.

ᐊᐱᕆᓗᑎᑦ ᐃᓐᓇᑐᖃᕐᒥᒃ 
ᖃᓄᐃᑦᑑᕙᓐᓂᕐᒪᖔᓪᓕ ᓯᓚᖓ ᓄᓇᓕᒋᔭᒥ. 
ᐃᓐᓇᑐᖃᐅᔪᖅ ᖃᐅᔨᓯᒪᓕᕐᒪᖔᑦ 
ᐊᓯᔾᔨᕐᓂᖏᓐᓂᒃ ᐱᕈᖅᐸᓪᓕᐊᓂᖏᑕ ᐱᕈᖅᑐᑦ?

ᐅᖃᓕᒫᒃᑲᓐᓂᕈᒪᓐᓂᕈᕕᑦ ᐃᓐᓇᑐᖃᐃᑦ 
ᐅᓂᒃᑲᐅᓯᖏᓐᓂᒃ ᐱᔾᔪᑎᓕᓐᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖏᓐᓂᒃ, ᖃᐅᔨᒋᐊᕈᒃ 
“ᑐᒃᑐᒥᓃᑦ ᑎᐱᖏᑦ ᒫᓐᓇᐅᓕᖅᑐᖅ 
ᐊᓯᔾᔨᖅᓯᒪᓕᖅᑐ,” ᐃᓐᓇᑐᖃᐃᑦ 
ᖃᐅᔨᓴᕐᓂᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ, 
ᑎᑎᕋᖅᓯᒪᔪᓂ ᐋᖅᑭᑎᖅᑕᐅᓂᑯᒃ ᐅᑯᓇᙵᑦ 
ᔫᓯ ᔫᕐᐃᓐ−ᓚᔪᐃ, ᐊᓚᐃᓐ ᑭᐅᕆᐅᕐ, 
ᐊᒻᒪᓗ ᓗᐊᕋ ᓰᒡᐅᐊᑦ ᑰᓕᐊᐃ.

ᖁᕐᓗᖅᑐᒥ

ᒥᑦᑎᒪᑕᓕᒻᒥ

ᐸᓐᓂᖅᑑᒥ

ᖃᓄᖅ ᓯᓚᐅᑉ
ᐊᓯᔾᔨᖅᐸᓪᓕᐊᓂᖓ 
ᐊᒃᑐᐃᓂᖃᖅᑲ  
ᐱᕈᖅᑐᓂᒃ?

ᖃᓄᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ 
ᐊᒃᑐᐃᓂᖃᖅᑲ  
ᐱᕈᖅᑐᓂᒃ?

ᕿᑎᕐᒥᐅᓂ 
ᐊᓇᐅᓕᒑᕐᓂᕐᒧᑦ   
ᓵᓛᒃᓴᕋᓱᖕᓃᑦ/ᐱᙳᐊᕕᔾᔪᐊᖅᑐᑦ

ᐱᙳᐊᕐᓃᑦ 
ᐱᙳᐊᖅᑕᐅᔪᑦ

ᔮᓐᓄᐊᕆ ᑕᖅᑭᑦᑎᐊᕙᒻᒪᕆᐅᕗᖅ ᓄᓇᕗᒻᒥᐅᓄᑦ 
ᐊᓇᐅᓕᒑᕐᓂᕐᒧᑦ! ᔮᓐᓄᐊᕆ 2017−ᖖᒍᑎᓪᓗᒍ, 
ᖁᕐᓗᖅᑐᕐᒥᐅᑦ ᐱᙳᐊᕕᔾᔪᐊᕐᕕᐅᓚᐅᖅᑐᖅ 

ᕿᑎᕐᒥᐅᓂ ᐊᓇᐅᓕᒑᕐᓂᕐᒧᑦ ᓄᓇᓕᓕᒫᖏᓐᓄᑦ. 

ᒪᕐᕈᐃᓕᖓᓚᐅᖅᑐᑦ ᐱᙳᐊᖅᑐᑦ: ᐊᕐᕌᒍᓖᑦ ᑐᖔᓂ 
16 ᐊᕐᕌᒍᓖᓪᓗ ᑐᖕᒑᓂ 19 ᐱᙳᐊᖃᑕᐅᔪᑦ 
ᐱᙳᐊᕈᓐᓇᓚᐅᖅᑐᑦ ᐃᓄᑑᓗᑎᒃ, ᐃᓕᒌᒃᑐᑎᒃ, ᐊᒻᒪᓗ 
ᐊᕐᓇᖅ ᐊᖕᒍᑎᓗ ᐃᓕᒌᓪᓗᑎᒡᓗ ᒪᒃᑯᒃᑐᑦ ᕿᑎᕐᒥᐅᓂ 
ᐱᙳᐊᕕᔾᔪᐊᕆᐊᖅᑐᓚᐅᖅᑐᑦ. ᐱᙳᐊᖅᑏᑦ ᑎᑭᓚᐅᖅᑐᑦ 
ᑕᓗᕐᔪᐊᕐᒥ, ᖁᕐᓗᖅᑐᕐᒥ, ᑰᒑᕐᕈᕐᒥ, ᐃᖃᓗᑦᑑᑦᑎᐊᕐᒥᐅᓪᓗ 
ᐊᖏᕐᕋᐅᔾᔨᓚᐅᖅᑐᑎᒃ ᓵᓚᒃᓴᐅᓯᐊᕐᒥᓐᓂᒃ.

 ᓇᓕᐊᓐᓂᒃ 
ᐱᙳᐊᕋᔭᖅᐱᑦ?
ᐃᓄᑐᐊᑦ: ᐃᓄᑑᓪᓗᑎᒃ 
ᐱᙳᐊᖅᑐᑦ, ᐊᑕᐅᓯᕐᒥᒃ ᐊᑭᓕᓖᑦ. 

ᒪᕐᕉᒃ ᐃᓕᒌᒃ: ᐃᓕᖃᖅᑐᑎᒃ 
ᐱᙳᐊᖅᑐᑦ ᐃᓕᒌᖕᓂᒃ ᐊᑭᓕᓖᒃ. 

ᐊᕐᓇ ᐊᖕᒍᓪᓗ ᐃᓕᒌᒃ: ᐊᕐᓇ 
ᐊᖕᒍᓪᓗ ᐊᑭᕋᖃᖅᑐᑎᒃ ᐊᕐᓇᒥᒃ 
ᐊᖕᒍᒻᒥᓪᓗ ᐃᓕᒌᒃᓱᖅᑐᑎᒃ.

ᐊᓇᐅᓕᒑᕐᓂᕐᒧᑦ ᐊᔪᖖᒋᓛᖅᑕᖃᓚᐅᕐᒥᔪᖅ! 
ᐃᖃᓗᒻᒥᐅᑕᖅ ᔫᓇ ᐅᓛᔪ ᐊᔪᖕᒋᑦᑐᐊᓗᒃ ᐊᒥᓱᓂᓪᓗ 
ᓵᓚᖃᐅᓯᐊᖅᓯᒪᓪᓗᓂ. ᑭᒡᒐᖅᑐᐃᖃᑦᑕᖅᓯᒪᔪᖅ 
ᓄᓇᕗᒻᒥ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂᒃ, ᑲᓇᑕᒥ 
ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓂᒃ, ᐊᒻᒪᓗ ᐅᐊᖕᓇᖕᒐᓂ 
ᐊᒥᐊᕆᑲᐅᑉ ᓄᓇᖃᖅᑳᖅᓯᒪᔪᑦ ᐱᙳᐊᕕᔾᔪᐊᖅᑎᓪᓗᒋᑦ. 
ᐃᓕᓐᓂᐊᑎᑦᑎᖃᑦᑕᓚᐅᖅᑐᖅ ᐱᔭᕆᐅᖅᓴᑎᑦᑎᓪᓗᓂᓗ 
ᒪᒃᑯᒃᑐᓂᒃ ᓄᓇᕗᒻᒥᐅᓂᒃ ᐱᙳᐊᕕᔾᔪᐊᖅᑐᓂᒃ. 

ᐱᙳᐊᕕᔾᔪᐊᕐᓃᑦ ᓲᕐᓗ ᑖᓐᓇ ᐱᕕᖃᖅᑎᑦᑎᑦᑎᐊᖅᐳᑦ 
ᐃᓅᓱᒃᑐᓂᒃ ᐱᓕᒻᒪᒃᓴᒃᑲᓐᓂᖅᑎᑦᑎᓪᓗᓂᒃ 
ᐱᙳᐊᖅᑕᖏᓐᓂᒃ, ᐱᙳᐊᕈᓐᓇᖅᑎᑦᑎᓂᕐᒥᒃ 
ᐱᙳᐊᕐᕕᖏᓐᓂ, ᐱᙳᐊᖃᑎᖃᕐᓂᕐᒥᓪᓗ ᐃᓄᓐᓂᒃ 
ᓄᓇᖅᑲᑎᒋᙱᑕᖏᓐᓂᒃ. ᑖᓐᓇ ᐱᙳᐊᕕᔾᔪᐊᕐᓂᖅ 
ᐋᖅᑭᔅᓱᖅᑕᐅᓚᐅᖅᑐᖅ ᔮᓇᑕᓐ ᓖᒧᑦ, ᐊᖓᔪᖅᑳᑉ ᑐᖏᓕᐊ 
ᖁᕐᓗᖅᑐᑉ ᐃᓕᓐᓂᐊᕐᕕᐊᓗᐊᓂ, ᐊᖓᔪᖅᑳᓪᓗ ᑐᖏᓕᐊᓂᒃ 
ᓄᓇᕗᒻᒥ ᐊᓇᐅᓕᒑᕐᓂᕐᒧᑦ ᑲᑐᔾᔨᖃᑎᒌᖏᓐᓂᒃ, 
ᐃᑲᔪᖅᑕᐅᓪᓗᑎᒃ ᖁᕐᓗᖅᑑᑉ ᐃᓕᓐᓂᐊᕐᕕᐊᓗᐊᑕ 
ᐃᓅᓱᑦᑐᑦ ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ 
ᐃᓄᖏᓐᓄᓪᓗ ᓄᓇᓖᑦ. 

ᔮᓇᑕᓐ ᓖ ᐅᖃᖅᑐᒥᓂᖅ, ᑖᓐᓇ 
ᐱᙳᐊᕐᕕᔾᔪᐊᕐᓂᐅᓚᐅᖅᑐᖅ 
ᑲᔪᓯᓂᖃᑦᑎᐊᖅᑐᒻᒪᕆᐅᓚᐅᖅᑐᖅ. ᐊᑏᑐᖅ ᕿᑎᕐᒥᐅᓂ 
ᐊᓇᐅᓕᒑᕐᓂᕐᒧᑦ ᐱᙳᐊᕕᔾᔪᐊᖃᑦᑕᕐᓂᐊᖅᐳᑦ ᐊᕐᕌᒍᑕᒫᑦ. 

ᐊᓇᐅᓕᒑᓲᖑᕖᑦ? ᐱᙳᐊᖃᑕᐅᓯᒪᕖᑦ ᐱᙳᐊᕕᔾᔪᐊᖅᑐᓂᒃ? 
ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᐊᓇᐅᓕᒑᕐᓂᐅᑉ ᒥᔅᓵᓄᑦ 
ᓄᓇᕗᒻᒥ ᐊᓇᐅᓕᒑᕐᓂᕐᒧᑦ ᑲᑐᔾᔨᖃᑎᒌᖏᓐᓂ. 

ᐊᒥᓱᒻᒪᕆᐅᕗᑦ 
ᐱᙳᐊᕕᔾᔪᐊᕐᓂᐅᕙᑦᑐᑦ 
ᐊᓇᐅᓕᒑᕐᓂᕐᒥᒃ ᓄᓇᕗᒻᒥ 
ᐊᕐᕌᒍᑕᒫᑦ. 2017-ᖑᑎᓪᓗᒍ 
ᐱᙳᐊᕕᔾᔪᐊᕐᓂᖅᑕᖃᓚᐅᖅᑐᖅ 
ᐊᖏᓛᕐᒥᒃ, ᐃᖃᓗᓐᓂ. 
ᐱᙳᐊᖅᑏᑦ ᓴᓂᑭᓗᐊᕐᒥᐅᑦ 
ᓵᓚᔅᓴᕐᓂᖅᐹᖑᓚᐅᖅᑐᑦ ᐃᓄᑐᐊᑦ 
ᐃᓕᒌᓪᓗ! 

ᑭᓇᑐᐃᓐᓇᕐᒥᒃ ᑐᓐᓂᓕᖕᓂᒃ ᑕᐃᔅᓱᒪᓂᑐᖃᖅᑎᑐᑦ 
ᑕᑯᓚᐅᖅᓯᒪᕕᑦ? ᑐᓐᓃᑦ ᑕᑯᒥᓇᖅᓴᐅᑎᐅᕗᑦ. 
ᑐᓐᓃᑦ ᐊᔾᔨᙳᐊᖑᕗᑦ ᐃᓅᑉ ᐅᕕᓂᖓᓄᑦ 

ᑎᑎᖅᑐᖅᑕᐅᓯᒪᔪᑦ ᐊᑐᖅᑐᑎᒃ ᒥᖅᑯᒻᒥᑦ ᖁᓪᓕᐅᓪᓗ 
ᐸᐅᖓᓂᒃ. ᑕᐅᕗᖓᓕᒫᖅ, ᐅᕕᓂᖕᒦᖏᓐᓇᓕᖃᑦᑕᖅᑐᑦ. 
ᐃᓚᖏᑦ ᐊᑕᐃᓐᓇᕈᓐᓇᖏᑦᑐᑦ, ᐊᑯᓂᐅᔪᖅ 
ᑕᑯᔅᓴᐅᒍᓐᓇᖅᑐᑎᒃ, ᑭᓯᐊᓂ ᑕᐅᕗᖓᓕᒫᖑᖕᒋᑦᑐᖅ. 

ᐃᓄᐃᑦ ᑐᓐᓂᓕᐅᖃᑦᑕᖅᑐᑐᖃᐅᕗᑦ. ᑕᑯᔅᓴᐅᓯᒪᔪᓂᒃ 
ᐱᑐᖃᐅᓂᖅᐹᖑᔪᖅ ᐅᐊᖕᓇᖕᒐᓂ ᐊᒪᐊᓕᑲᐅᑉ ᐹᓂ 
ᑕᓪᓗᕈᑎᓂ. ᑮᓇᖅᐸᒃ ᓇᓂᔭᐅᓯᒪᔪᖅ ᑎᑎᖅᑐᖅᓯᒪᔪᓕᒃ 
ᐊᔾᔨᖏᓐᓂᒃ ᐃᓄᐃᑦ ᑮᓇᖏᑕ ᑐᓐᓂᖕᒋᑕ. ᑖᓐᓇ ᑮᓇᖅᐸᒃ 
ᐊᕐᕌᒍᖃᖅᑐᖅ 3,500−ᓂᒃ!

ᓱᒻᒪᑦ ᑐᓐᓂᖅᑖᓲᖑᕙᑦ? 
ᐃᓕᖅᑯᓯᑐᖃᖅᑎᒍᑦ, ᐃᓄᐃᑦ ᐊᕐᓇᐃᑦ 
ᑐᓐᓂᖃᖃᑦᑕᓚᐅᖅᑐᑦ. ᐊᕐᓇᐃᑦ ᑐᓐᓂᖅᑖᖅᐸᓚᐅᖅᑐᑦ 
ᑮᓇᕐᒥᒍᑦ, ᑕᓕᕐᒥᒍᑦ ᐊᒡᒐᐅᑎᒥᒍᓪᓗ, ᐅᕝᕙᓘᓐᓃᑦ 
ᖁᑦᑐᕋᕐᒥᑎᒍᑦ. ᓂᕕᐊᖅᓯᐊᑦ ᐊᕐᓇᓗᑲᐃᓪᓘᓐᓃᑦ 
ᑐᓐᓂᖅᑖᖅᐸᓚᐅᖅᑐᑦ ᐃᓅᓯᖏᑕ ᓇᒦᓕᕐᓂᖏᑦ 
ᐱᒻᒪᕆᒋᔭᐅᓂᖓ ᒪᓕᒃᑐᒍ, ᓲᕐᓗ ᐊᐅᓈᕆᐅᕐᖓᑦ, 
ᑲᑎᑎᑕᐅᒻᒪᑦ, ᕿᑐᕐᖓᖅᑖᕐᖓᓪᓗ. 

ᑐᓐᓃᑦ, ᐱᓗᐊᖅᑐᒥ ᑮᓇᕐᒦᑦᑐᑦ, ᐃᓱᒪᒋᔭᐅᕙᓚᐅᖅᑐᑦ 
ᑕᑯᒥᓇᕈᑕᐅᒋᐊᖏᑦ ᐱᔾᔪᑕᐅᓪᓗᓂᓗ ᐊᕐᓇᐃᑦ  
ᐊᖑᑎᑎᑐᑦ ᑕᐅᑦᑐᖃᕐᓂᐊᖏᒻᒪᑕ. 

ᑐᓐᓃᑦ ᖃᓄᖅ ᑕᐅᑦᑐᖃᖅᑲᑦ? 
ᑕᑯᓂᐊᖅᑐᑎᑦ ᐊᔾᔨᒌᙱᑐᓂᑦ ᑎᑎᖅᑑᔭᖅᓯᒪᔪᓂᒃ 
ᑐᓐᓂᕐᓂᒃ ᐊᔾᔨᒌᙱᑦᑐᓂᒃ ᐊᕕᑦᑐᖅᓯᒪᓂᖏᓐᓃᖕᒐᖅᑐᓂᒃ 
ᐅᑭᐅᖅᑕᖅᑑᑉ. ᐊᔾᔨᒌᓐᓂᖃᐅᕐᒥᔪᑦ ᐊᕕᑦᑐᖅᓯᒪᔪᓂᑦ. ᓲᕐᓗ, 
ᐊᓛᔅᑲᒥᒃ ᑎᑭᓪᓗᒍ ᐊᑯᑭᑦᑐᐃᑦ, ᑐᓐᓃᑦ ᑎᑎᕋᐅᔭᖅᓯᒪᔪᑦ 
ᑐᑭᓕᐊᖅᑐᓂᒃ, ᑎᑎᖅᑐᖅᓯᒪᑐᐃᓐᓇᖅᑐᓂ, 
ᑯᔾᔭᖓᐅᖅᑐᓂᓪᓗ Y−ᓂᒃ.

ᑐᓐᓃᑦ ᖃᓄᖅ ᓴᓇᔭᐅᓲᖑᕙᑦ 
ᐱᖅᑯᓯᑐᖃᒃᑯᑦ? 
ᑐᓐᓃᑦ ᑎᑎᖅᑐᒐᖅᑕᐅᔪᓐᓇᖅᑐᑦ ᐊᔾᔨᒌᙱᑦᑐᓂᑦ/
ᖃᓄᑐᐃᓐᓈᓗᒃ. ᐃᓕᖅᑯᓯᑐᖃᒃᑯᑦ, ᐃᓄᐃᑦ 
ᐊᑐᖅᐸᓚᐅᖅᑐᑦ ᐃᓚᐅᖅᓯᓪᓗᑎᒃ ᖁᓪᓕᐅᑉ ᐸᐅᖓᓂᒃ 
ᓇᑦᑎᐅᓪᓗ ᐅᖅᓱᖓᓂᒃ ᐃᒪᒃᓴᓕᐅᖅᑐᑎᒃ. ᐊᑐᖅᐸᑦᑐᑎᒃ 
ᒥᖅᑯᑎᒥᒃ ᓴᐅᓂᕐᒥᒃ ᐃᕙᓗᖃᖅᑐᑎᓪᓗ ᐅᓕᐅᑎᓂᒃ. ᑖᓐᓇ 
ᐃᕙᓗᖓ ᒥᓱᑦᑕᐅᓪᓗᓂ ᐸᐅᕐᒧᑦ ᓇᑦᑎᐅᓪᓗ ᐅᖅᓱᖓᓄᑦ. 

ᒥᖅᑯᑎ ᐊᑐᖅᑐᒍ, ᐃᕙᓗ ᑲᒃᑭᔾᔭᐅᓪᓗᓂ ᐃᓅᑉ ᐅᕕᓂᖓᑕ 
ᐃᑭᐊᖕᒐᒍ. ᐃᕙᓗᖓ ᕿᒪᐃᕙᑦᑐᓂ ᐸᐅᕐᒥᒃ. ᐅᕕᓂᐅᑉ 
ᐊᑖᓅᕌᕐᔪᑦᑎᑕᐅᑐᐃᓐᓇᖅᑐᓂ ᕿᒪᐃᕙᓚᐅᖅᑐᖅ 
ᑕᑯᔅᓴᐅᖏᓐᓇᕐᓂᐊᓕᖅᑐᓂᑦ ᑐᓐᓂᕐᓂ. 

ᑐᓐᓃᑦ ᖃᓄᐃᓕᖓᓕᕐᓂᕐᒪᑕ/
ᓱᓐᓂᕐᒪᑕ? 
ᓄᖑᑉᐸᓪᓕᐊᓕᓚᐅᖅᓯᒪᕗᖅ ᐊᕐᕌᒍᑦ ᕿᐱᑕᐸᓗᐃᑦ 
ᐊᓂᒍᖅᑐᑦ ᑕᐃᒃᑯᐊ ᐅᑉᐱᕐᓂᓕᕆᔩᑦ ᐊᔪᕆᖅᓱᐃᔩᓪᓗ 
ᑕᒪᐅᖔᕙᓪᓕᐊᓕᕐᒪᑕ ᐅᑭᐅᖅᑕᖅᑐᒧᑦ. ᐊᒥᓱᓄᑦ 
ᐃᓕᖅᑯᓯᑐᖃᒃᑯᑦ ᐊᑐᖅᑕᐅᕙᓚᐅᖅᑐᑐᑦ, ᑐᓐᓂᖃᕐᓂᖅ 
ᓈᒻᒪᒋᔭᐅᓚᐅᙱᓚᖅ. 

ᐃᓄᐃᑦ ᐃᓕᖅᑯᓯᑐᖃᕐᒥᓂᒃ ᐊᓯᐅᔨᕙᓪᓕᐊᓯᓚᐅᖅᑐᑦ 
ᐃᓚᖏᓐᓂᒃ, ᐱᖃᓯᐅᑎᓪᓗᒋᑦ ᑐᓐᓃᑦ 
ᑲᑕᔾᔭᕐᓂᕐᓗ. ᐃᓄᐃᓪᓕ ᒫᓐᓇᒫᖑᔪᖅ ᑕᒪᒃᑯᓂᖓ 
ᐅᑎᖅᑎᑦᑎᕙᓪᓕᐊᓯᒪᕗᑦ ᐊᓯᐅᔨᓯᒪᔭᕐᒥᓐᓂᒃ 
ᐱᖅᑯᓯᑐᖃᕐᒥᓐᓂᒃ. ᑕᒪᓐᓇ ᐅᑎᖅᑎᑦᑎᕙᓪᓕᐊᓂᖅ 
ᑐᓐᓂᕐᓂᒃ ᐊᑐᖅᑕᐅᒐᔪᒻᒪᕆᓕᖅᑐᖅ, ᐱᓗᐊᖅᑐᒥ ᐊᕐᕌᒍᓂᑦ 
ᖁᓕᓂᒃ ᐊᓂᒍᖅᑐᓂᒃ. ᒫᓐᓇᐅᔪᖅ ᒪᕐᕉᒃ ᑐᓐᓂᕐᓂᒃ 
ᑎᑎᖅᑐᒐᖅᑎᐅᔫᒃ ᒫᕐᔪᕆ ᑕᕘᓐ ᑕᐅᕙᙵᑦ ᓅᒻ 
ᐊᓛᔅᑲᒥᒃ, ᐊᒻᒪᓗ ᕼᐅᕙᒃ ᔮᓐᔅᑕᓐ ᔭᓗᓇᐃ ᓄᓇᑦᑎᐊᕐᒥᒃ, 
ᓄᓇᑐᖃᖃᖅᑐᖅ ᖁᕐᓗᖅᑐᖅ, ᓄᓇᕗᒻᒥ. 

ᑐᓐᓃᑦ ᐃᓕᖅᑯᓯᑐᖃᒃᑯᑦ ᒫᓐᓇᐅᔪᖅ 
ᐊᒥᓱᑦ ᐃᓄᐃᑦ, ᑕᐅᓇᓂ ᖃᓪᓗᓈᑦ ᓄᓇᖓᓐᓂ ᑐᓐᓂᕐᓂᒃ 
ᑎᑎᖅᑐᒐᖅᑎᓅᓲᑦ. ᐃᓛᓐᓂᒃᑯᑦ ᑕᒪᒃᑯᐊ ᑎᑎᖅᑐᒐᖅᑏᑦ, 
ᐅᓇᑎᑐᑦ ᕼᐅᕙᒃ ᔮᓐᔅᑕᓐ, ᓄᓇᓕᖕᓅᖃᑦᑕᓲᑦ 
ᑐᓐᓂᑦᑖᖅᑎᑦᑎᒋᐊᖅᑐᖅᑐᑎᒃ ᐊᕐᓇᓂᒃ ᐱᔪᒪᔪᓂᒃ. 

ᑐᓐᓂᓕᐅᖅᐸᑦᑐᑦ ᐊᑐᓲᑦ ᕐᑯᑭᐅᑎᙳᐊᖅᑐᑦ ᓴᓇᓯᒪᔪᕐᒥᒃ, 
ᐅᕕᓂᐅᑉ ᐃᓗᐊᓄᑦ ᒥᖅᑯᒻᒧᑦ ᑲᐱᓪᓛᑎᑦᑎᓪᓗᑎᒃ 
ᐃᒪᖓᓂᒃ. ᑕᐃᒃᑯᐊᓕ ᐃᓕᖅᑯᓯᑐᖃᒃᑯᑦ ᐊᑐᖅᑕᐅᓲᑦ, 
ᑲᐴᕆᓪᓗᑎᒃ ᑲᒃᑭᔾᔨᕙᒃᑐᑎᓪᓗ ᐃᕙᓗᒧᑦ, 
ᐅᑎᖅᑎᑕᐅᕙᓪᓕᐊᓕᖅᑐᑦ. ᑖᒃᑯᐊ ᐱᐅᔪᒻᒪᕇᑦ 
ᑎᑎᖅᑐᖅᓯᒪᔪᑦ ᐅᑎᖅᑎᑕᐅᕙᓪᓕᐊᓕᖅᑐᑦ ᐅᑭᐅᖅᑕᖅᑐᒥ 
ᐱᒋᐊᖅᑐᓂ ᐊᓛᔅᑲᒥᒃ ᑎᑭᑦᑐᒍ ᐊᑯᑭᑦᑐᑦ. 

ᑮᓇᒃᑯᑦ, ᐊᒡᒐᐅᑎᒃᑯᑦ ᑕᓕᒃᑯᓪᓗ, ᖁᑦᑐᕋᒃᑯᓪᓗ ᑐᓐᓃᑦ 
ᓴᖅᑭᔮᒐᔪᓐᓂᖅᓴᐅᓕᖅᑐᑦ ᐅᑭᐅᖅᑕᖅᑐᒥ. ᖃᐅᔨᒪᔭᖃᖅᑮᑦ 
ᑭᓇᑐᐃᓐᓇᕐᒥᑦ ᑐᓐᓂᓕᒻᒥᒃ?

ᐃᓕᖅᑯᓯᑐᖃᒃᑯᑦ ᑐᓐᓃᑦ ᑎᑎᕋᖅᑐᖅ 
ᓈᑎᐊ ᒪᐃᒃ 

ᐃᓕᖅᑯᓯᖅᐳᑦ

ᐃᓕᖅᑯᓯᖅᐳᑦ

ᐸᐃᒡᒑᓚᖃᐅᑏᑦ ᐃᙱᖅᑎᐅᕗᑦ ᐃᖃᓗᖕᓃᙶᖅᑐᑎᒃ. ᑕᓪᓕᒪᐅᔪᑦ ᐃᓚᒋᔭᐅᔪᑦ: 

ᐸᐃᒡᒑᓚᖃᐅᑏᑦ ᓯᓚᕐᔪᐊᕐᒥ  
ᐱᕙᓪᓕᐊᕗᑦ! 

ᓯᑏᕝ ᕆᒡᕕ 
ᐊᓇᐅᓪᓚᒐᖅᑎ. 

ᔩᓇ ᕘᕐᒋᔅ  
ᐊᒋᐊᒐᖅᑎ. 

ᐋᓐᑐᕈ ᒨᕆᓴᓐ 
ᐃᙱᐸᑦᑐᖅ ᐊᒻᒪᓗ 
ᑯᒃᑭᑦᑕᐹᖅᑐᓂ. 

ᓈᓐᓯ ᒪᐃᒃ ᑲᑕᔾᔭᐸᑉᐳᖅ 
ᐊᒻᒪᓗ ᐃᙱᕈᒻᒥ 
ᐊᑐᖅᐸᒃᑐᓂ. 

ᐳᕌᓐᑕᓐ ᑐᕼᐅᕐᑎ 
ᖃᑎᑐᓂᖅᓴᓄ 
ᑯᒃᑭᑦᑕᐹᖅᑎ. 

ᑎᑎᕋᖅᑐᖅ ᔨᐊᓯ ᕼᐃᐅᓪ

ᐊᑕᐅᑦᑎᒃᑯᑦ, ᑖᒃᑯᐊ ᐸᐃᒡᒑᓚᖃᐅᑏᑦ 
ᐱᙳᐊᖅᐸᑉᐳᑦ ᖁᕕᐊᓇᖅᑐᓂᒃ, 
ᑐᓴᕐᓈᒐᓕᐊᖏᑦ ᑐᓴᕐᓂᖅᑐᑎᒃ 

ᐅᑭᐅᖅᑕᖅᑐᒥᓪᓗ ᑭᒡᒐᖅᑐᖅᑐᑎᒃ. ᓈᓐᓯ 
ᒪᐃᒃ ᐅᖃᖅᑐᖅ ᑖᒃᑯᐊ ᐃᙱᖅᑏᑦ 
ᐱᔾᔪᑎᒋᓗᐊᖅᑕᖓ ᑕᑯᑎᑦᑎᔪᒪᓪᓗᑎᒃ 
ᓯᓚᕐᔪᐊᕐᒥᐅᓂᒃ ᓄᓇᕗᑦ ᖃᓄᖅ 
ᖁᕕᐊᓲᑕᐅᒃᑲᓐᓂᕈᓐᓇᕐᒪᖔᑦ. 
“ᐱᐅᔪᒻᒪᕆᓐᓂᒃ ᐱᕙᓪᓕᐊᓂᖃᖅᑯᖅ 
ᐃᓕᖅᑯᓯᖃᖅᑐᑕᓗ ᐅᐱᒋᑦᑎᐊᑕᑦᑎᓐᓂᒃ 
ᓴᖅᑭᔮᖅᑎᒋᐊᖓᓗ 
ᖁᕕᐊᓇᒃᑲᓐᓂᒻᒪᕆᑦᑐᓂ ᑭᒃᑯᑐᐃᓐᓇᕐᓄᑦ.” 

ᑖᒃᑯᐊ ᐊᑕᖏᓕᒫᐸᓗᒃᑐᑎᒃ ᐃᓄᒃᑎᑑᖅᑯᑦ 
ᐸᐃᒡᒐᓛᖃᐅᑏᑦ ᐃᙱᒐᖏᑦ. ᐃᓄᒃᑎᑐᑦ 
ᓴᖅᑭᔮᖅᑎᑦᑎᓂᖅ ᐱᒻᒪᕆᐅᕗᖅ ᑖᒃᑯᓄᖓ 
ᐃᙱᖅᑎᓄᑦ. ᓈᓐᓯ ᒪᐃᒃ ᐅᖃᖅᑐᓂ, 
“ᐅᐱᓐᓇᒻᒪᕆᑉᐳᖅ, ᓇᒻᒥᓂᖅ ᐅᖃᐅᓯᑦᑎᓐᓂᑦ 
ᐊᑐᕆᐊᖓ ᐃᙱᖅᑐᑕ.” 

ᐊᒥᓲᖏᒻᒪᑕ ᓄᓇᕗᑦ ᓯᓚᑖᓂ ᐃᓄᒃᑎᑐᑦ 
ᐅᖃᕈᓐᓇᖅᑐᑦ. ᑭᓯᐊᓂ, ᓄᓇᕐᔪᐊᕐᒥᐅᓕᒫᑦ 
ᑐᓴᕋᕐᓈᖅᐸᒃᐳᑦ ᐸᐃᒡᒑᓚᖃᐅᑎᓂᒃ. ᑖᒃᑯᐊ 
ᐃᙱᖅᑏᑦ ᐃᙱᖃᑦᑕᖅᓯᒪᓕᖅᑯᑦ ᐊᒥᓱᓂᑦ 
ᓄᓇᓕᐸᐅᔭᐅᔪᓂᒃ ᑲᓇᑕᓕᒫᕐᒥ. ᐊᓯᖏᓐᓂᓪᓗ 
ᓄᓇᓕᕐᔪᐊᓂ, ᐱᖃᓯᐅᑎᓪᓗᒋᑦ ᓯᑳᑦᓚᓐ, ᑭᐅᕙ, 
ᐊᒻᒪᓗ ᐋᔅᑐᕋᐃᓕᐊ!

ᐸᐃᒡᒑᓚᖃᐅᑏᑦ 
ᓇᒻᒥᓂᖅ ᓂᐱᓕᐅᒐᕐᒥᓂᒃ 
ᓴᖅᑭᑎᑦᑎᓚᐅᖅᑯ, 
ᐋᑯᓗᒃ. ᑖᓐᓇᓗ 
ᓯᕗᓪᓕᖅᐹᑦᑎᐊᖑᓪᓗᓂ 
ᓂᐱᓕᐅᕐᓂᐅᓚᐅᖅᑐᖅ 
ᓇᓗᓇᐃᒃᑯᑕᖃᖅᑐᓂ 
ᓄᓇᕗᒻᒥ! ᓂᕆᐅᑉᐳᓪᓗ 
ᐃᓅᓱᒃᑐᓂᒃ 

ᐱᔪᒪᓂᖃᓕᖅᑎᑦᑎᔪᒪᓪᓗᑎᒃ ᐃᙱᒐᓕᐊᒥᓂᒃ 
ᐊᑐᐃᓐᓇᐅᑎᑦᑎᑲᓐᓂᕐᓗᑎᒃ ᓯᓚᕐᔪᐊᕐᒥᐅᓄᑦ.

ᑖᒃᑯᐊ ᒫᓐᓇᒫᖑᓂᖅᓴᒃᑯᑦ 
ᐃᙱᒐᓕᐊᕆᓚᐅᖅᑕᖓ ᐊᑎᖃᖅᑯᖅ ᐃᓅᓯᖅ. 
ᓈᓐᓯ ᒪᐃᒃ ᐅᖃᖅᑐᓂ ᐊᒥᓱᑦ ᐃᙱᒐᐃᑦ 
ᐊᑖᑕᖕᒐᑕ ᒥᔅᓵᓅᖓᕗᑦ, ᐃᓅᒍᓐᓃᓚᐅᖅᑐᖅ 
2013-ᖑᑎᓪᓗᒍ. ᑖᓐᓇ ᑐᓴᕋᓐᓈᒐᓕᐊᕆᓯᒪᔪᖅ 
ᐊᔾᔨᙳᐊᖓ ᑕᑯᔅᓴᐅᑎᑦᑎᓪᓗᓂ ᓈᓐᓯᒥᒃ 
ᐊᒫᖅᑐᓂ ᐸᓂᒻᒥᓂᒃ, ᓄᑕᕋᐅᑎᓪᓗᒍ. ᐸᓂᖓ 
ᐊᑎᖃᖅᐳᖅ ᐊᑖᑕᒋᓚᐅᖅᑕᒥᓂᒃ. 

ᑖᒃᑯᐊ ᐸᐃᒡᒑᓚᖃᐅᑏᑦ ᓂᕆᐅᑉᐳᑦ ᐃᓅᓱᒃᑐᓂᑦ 
ᐱᔪᒥᓇᖅᓴᐃᑲᓐᓂᕈᒪᓪᓗᑎᒃ ᐃᙱᖃᑦᑕᓂᕐᒥᒃ ᓄᓇᕗᒻᒥᐅᑕᐅᔪᓂᒃ. 
ᐃᓄᒃᑎᑐᑦ ᐃᙱᒐᕐᒥᓂᑦ ᐊᑐᐃᓐᓇᐅᑎᑦᑎᑲᓐᓂᕈᒪᕗᑦ 
ᓯᓚᕐᔪᐊᕐᒥᐅᓕᒫᓄᑦ ᑐᓴᖅᑎᑦᑎᓗᑎᒃ ᐅᑭᐅᖅᑕᖅᑑᑉ ᒥᔅᓵᓄᑦ.  
ᓄᑖᓂᑦ ᑐᓴᕐᓈᒐᕐᓂᒃ ᐃᙱᒐᕐᓂᒃ ᐱᔪᒪᒍᕕᑦ, ᖃᐅᔨᒋᐊᒃᑭᑦ! 
ᓇᓂᓯᓂᐊᖅᐳᑎᑦ ᐃᕝᕕᑦ ᒧᒥᕈᑎᒋᔪᓐᓇᖅᑕᖓᓂᒃ! 

ᖃᐅᔨᒪᕕᑦ ᒨᒪᐃᓐᓂᒃ? ᐃᓛᓐᓂᒃᑯᑦ 
ᐊᑎᖃᖅᑎᑕᐅᓲᑦ ᑑᑕᓕᖕᓂᒃ, ᓇᑦᑏᑦ ᐃᓄᖏᑦ. 
ᐊᒥᓱᑦ ᓄᓇᓖᑦ ᐅᓂᒃᑳᖃᖅᑯᑦ ᐃᒪᕐᒥᐅᓂᒃ. 

ᑯᓪᓗᐃᑦᓱᖅ ᐃᓕᕕᓕᕐᒦᖖᒑᖅᑐᖅ ᐅᓂᒃᑳᓚᐅᖅᓯᒪᓐᓂᖅᐳᖅ 
ᐊᔾᔨᓕᐅᕆᔨᒧᑦ ᓅᑦ ᕌᔅᒥᐅᓴᓐᒧᑦ ᑑᑕᓖᑦ 
ᓇᑭᓐᖔᕐᓂᕕᓂᖏᓐᓂᒃ ᐅᓇ ᐅᓂᒃᑳᒥᓂᖓᓃᓐᖔᖅᐳᖅ 
ᑯᓪᓗᐃᑦᓲᑉ . . .

ᐅᓐᓂᑳᖅᑐᐊᑐᖃᐃᑦ ᐅᑎᖅᐳᑦ 

 

 

ᐊᕐᓇᖅᑕᖃᓚᐅᖅᐳᖅ ᓇᔾᔨᔪᒥᒃ ᑖᔅᓱᒪᓗ 
ᐅᐃᖓ ᑐᖁᑕᐅᓚᐅᕐᓂᖅᑐᓂ ᐊᓯᕙᖅᑎᓄᑦ. 
ᐅᖃᓚᐅᖅᓯᒪᓐᓂᖅᐳᖅ ᐊᑭᓂᐊᕐᓂᐊᕐᓂᕋᖅᑐᓂ 
ᐅᐃᖓᑕ ᑐᖁᑕᐅᓂᒥᓂᕐᒥᓄᑦ 

ᐊᑯᓂᐅᙱᑦᑐᖅ ᐃᕐᓂᓕᕐᓂᖅᐳᖅ. ᑖᓐᓇᓗ 
ᐊᓐᓄᕌᓕᐅᓕᕐᓂᖅᐸᐅᒃ ᓈᒻᒪᑦᑎᑦᑎᐊᖅᓯᒪᔭᒥᓂᒃ 
ᐃᕐᓂᒥᓄᑦ, ᓲᕐᓗ ᐅᕕᓂᒋᓪᓗᓂᐅᒃ. 
ᐃᓕᓐᓂᐊᖅᑎᓕᖅᑐᓂᐅᓪᓗ ᐃᕐᓂᓂ ᖃᓄᖅ 
ᐊᓂᕐᓂᕐᒥᓂᒃ ᓄᖅᑲᖓᑎᑦᑎᔪᓐᓇᕐᒪᖔᑦ 
ᐊᖅᑲᐅᒪᓗᓂ ᐃᒫᓂ. ᐱᕈᖅᐸᓪᓕᐊᑎᓪᓗᒍ 
ᐃᓕᑉᐸᓪᓕᐊᓚᐅᖅᑐᕕᓂᖅ ᖃᓄᖅ 
ᐊᓂᖅᓵᖏᔅᓲᔭᕈᓐᓇᕐᒪᖔᑦ ᐊᑯᓂᐅᓂᖅᓴᕐᓗ 
ᐊᖅᑲᐅᒪᓗᓂ ᐃᒫᓂ. ᐅᐊᑦᑎᐊᕈᙳᖅᑎᓪᓗᒍ 
ᐊᖅᑲᐅᒪᑯᑖᒍᓐᓇᖅᓯᓪᓗᓂ ᓯᕿᓂᐅᑉ 
ᓂᐱᓇᓱᖕᓂᖓᑐᑦ ᐳᐃᑲᓐᓂᓚᐅᕋᓂ. 

ᐃᕐᓂᓂ ᐃᓅᓱᓐᓂᖅᓴᐅᑎᓪᓗᒍ, ᓯᔾᔭᓕᐊᓚᐅᖅᐳᖅ. 
ᐊᓐᓄᕌᖅᓯᒪᓪᓗᓂ ᓇᑦᑏᑦ ᕿᓯᖏᓐᓂᒃ. ᑕᐃᒃᑯᐊ 
ᐊᓯᕙᖅᑏᑦ ᐃᓄᐊᓚᐅᖅᑐᒥᓃᑦ ᐊᑖᑕᒥᓂᒃ ᓯᔾᔭᒥ 
ᑕᒻᒫᓚᐅᕐᓂᕐᒪᑕ. ᑕᑯᒻᒪᑕ ᐃᒫᓄᑦ ᐊᖅᑲᖅᑐᖅ, 
ᓇᑦᑎᐅᓇᓱᒋᔭᐅᓚᐅᕐᓂᖅᑯᖅ! 

ᐊᖑᑏᑦ ᖃᔭᖏᓐᓄᐊᖅᑐᑎᒃ ᐃᐳᑉᐸᓪᓕᐊᓕᓚᐅᖅᐳᑦ. 
ᐊᖅᑲᐅᒪᑯᑖᓚᐅᖅᐳᖅ ᐃᕐᓂᕆᔭᐅᔪᖅ. 
ᐳᐃᓕᓚᐅᕐᓂᖅᐳᖅ ᐅᖓᓯᒋᑲᓪᓚᒃᑕᖓᓄᑦ. 
ᑖᒃᑯᐊ ᐊᖑᑏᑦ ᑕᑯᓪᓗᑎ ᒪᓕᒃᑕᐅᓕᖅᑐᓂᓗ. 
ᑕᐃᒫᓪᓗ ᐳᐃᑲᐃᓐᓇᖃᑦᑕᑐᐃᓐᓇᓚᐅᖅᑯᖅ 
ᐃᒪᕕᒻᒦᒻᒪᕆᐊᓗᓕᖅᑐᑎᒃ. 

ᐊᓈᓇᓂ ᐊᖓᒃᑰᔭᓕᖅᑐᓂ ᐊᓄᕆᕐᔪᐊᓕᖅᑎᑉᐸᐅᒃ 
ᐃᒪᖅ. ᑖᒃᑯᐊ ᐊᖑᑏᑦ ᐅᖓᓯᒃᑐᒻᒪᕆᐅᓚᐅᕐᖓᑕ 
ᓯᔾᔭᒥ ᕿᒫᕕᔅᓴᖃᕋᑎᒃ. ᒪᓕᓄᑦ ᐅᒥᐅᓕᕐᓂᖅᐳᑦ 
ᐃᐱᓪᓗᑎᒡᓗ. ᑕᒪᓐᓇ ᐊᕐᓇᐅᑉ ᐊᑭᓂᐊᕈᑎᒋᓚᐅᖅᑳ. 
ᑑᑕᓖᑦ ᑕᐃᑲᖖᒑᖅᓯᒪᕗᑦ. ᑖᓐᓇ ᐃᓅᓱᒃᑐᖅ ᐊᖑᑎ 
ᓯᕗᓪᓕᖅᐸᐅᓐᓂᓚᐅᖅᑯᖅ ᑑᑕᓕᕈᖅᑐᓂ. 

ᐅᓂᒃᑲᐅᓯᒃᑲᓐᓂᐅᒋᕗᖅ ᑑᑕᓖᑦ ᒥᔅᓵᓄᑦ. 
ᑖᓐᓇ ᐅᓂᒃᑳᖅᑕᐅᓯᒪᔪᖅ ᑯᓄᑦ ᕌᔅᒥᐅᓴᓐᒧᑦ 
ᕿᑎᕐᒥᐅᒧᑦ ᐊᑎᓕᒃ ᓇᑲᓱᖕᒥ. ᑑᑕᓖᑦ ᑕᐅᑦᑐᖏ 
ᐊᖑᑕᐅᔮᖅᑯᑦ ᐊᒻᒪᓗ ᓇᑦᑎᐅᔮᖅᑐᑎᒃ 
ᐊᖑᓇᓱᒃᑎᑦᑎᐊᕙᒻᒪᕆᐅᕗᕐᓗ ᐊᒡᓗᑎᒍᑦ. 

ᑕᐃᔅᓱᒪᓂᑐᖃᒻᒪᕆᒃ, ᑑᑕᓖᑦ ᓇᑦᑎᓚᐅᖅᓯᒪᓐᓂᖅᑯᑦ, 
ᑭᓯᐊᓂ ᑖᓐᓇ ᓇᑦᑎᖅ ᕿᒫᔪᓐᓇᖅᓯᓚᐅᖅᑯᖅ 
ᐊᒡᓗᒥᒍᑦ. ᑑᑕᓕᒃ ᓇᑦᑎᕋᓱᓕᓚᐅᖅᐳᖅ. ᕿᒡᒋᖅᑐᓂ 
ᐊᒡᓗᒧᑦ ᑎᓱᓪᓗᓂᓗ ᐃᒫᓄᑦ. ᐳᐃᔾᔪᕋᖅᑐᓂ 
ᐃᒫᓂ ᐃᒃᑮᓇᖅᑐᒻᒪᕆᒻᒥᑦ ᑖᖅᑐᐊᓘᓪᓗᓂ. 
ᐃᒫᓂᑦ ᓇᑦᑎᖅᐸᐅᒃ! ᐃᓄᐃᑦ ᑕᐃᒫᒃ 
ᓇᑦᑎᕈᓐᓇᖅᑐᑦ ᑭᓱᑐᐃᓐᓇᕐᒥᒃ ᐆᒪᔪᕋᓱᐊᕈᓐᓇᖅᑯᑦ 
ᓇᓕᐊᓐᓂᑐᐃᓐᓇᖅ ᐆᒪᔪᕐᓂᒃ ᐱᔪᒪᔭᒥᓂᒃ!

ᖃᓄᖅ ᐃᓱᒪᒋᕕᒋᑦ ᑑᑕᓖᑦ ᖃᓄᐃᑦᑑᒋᐊᖏᑕ? 
ᑕᑯᓚᐅᖅᓯᒪᕖᑦ? ᖃᑕᙳᑎᑎᑦ ᐃᓚᑎᑦ  
ᐅᓂᒃᑲᐅᓯᖃᓲᖑᕙᑦ ᑑᑕᓕᖕᓂᒃ?

ᑯᓪᓗᐃᑦᓲᑉ ᐅᓂᒃᑳᖓ ᓇᑭᙶᕐᓂᖏᓐᓂᑦ ᑑᑕᓖᑦ ᐱᖃᓯᐅᔾᔨᕗᖅ 
ᐅᓂᒃᑲᐅᓯᑐᖃᐅᔪᒥᑦᑕᐅᖅ ᐊᓯᕙᖅᑎᒻᒪᕆᐅᓚᐅᖅᑐᒥᒃ ᑭᕕᐅᕐᒥᒃ. ᑭᕕᐅᖅ 
ᐃᒪᕕᒻᒦᓚᐅᖅᑯᖅ ᑖᒃᑯᐊ ᐊᓯᕙᖅᑎᓕᒫᑦ ᐃᒫᓂ ᐃᐱᒻᒪᑕ. ᑐᓴᓚᐅᖅᓯᒪᔪᔅᓴᐅᔪᑎᑦ 
ᑭᕕᐅᖅ ᖃᓄᐃᓕᐅᖃᑎᖃᖅᑐᒥᓂᐅᓂᖓᓂᒃ ᑑᑕᓕᓐᓂᒃ, ᐅᕝᕙᓘᓐᓃᑦ 
ᑕᐃᔅᓱᒪᓂ ᑎᕆᒐᓂᐊᕐᒥᒃ ᓄᓕᐊᖃᖅᑐᒥᓂᐅᓚᐅᕐᓂᖓᓂᒃ, ᑕᐃᔅᓱᒪᓂᓘᓐᓃᑦ 
ᐳᓛᕆᐊᖅᑐᒥᓂᐅᓂᖓᓂᒃ ᒪᕐᕉᓐᓂᒃ-ᐋᓯᕚᓐᓂᒃ ᐊᕐᓈᓐᓂᒃ. ᐊᐱᕆᓛᖅᑯᑎᑦ 
ᐃᓐᓇᑐᖃᕐᒥᒃ ᑭᕕᐅᑉ ᒥᔅᓵᓄᑦ ᑐᓴᕐᓂᐊᕋᕕᑦ ᐅᓂᒃᑳᓂᑦ ᑐᓴᕈᒥᓇᖅᑐᓂᒃ!  2322



ᑭᓱᒥᒃ  
ᓂᖅᑎᐅᖅᐸ? 
ᑐᒃᑐᕕᓂᕐᒥᒃ ᓯᖃᓕᑭᑖᓕᐅᕆᐅᕐᓗᑎᑦ 

ᓂᖅᑎᐅᕐᓂᖅ ᐱᐅᒻᒪᕆᑉᐳᖅ ᐃᓚᑦᑎᓐᓄᒃ ᐃᑲᔪᖅᑎᒌᑦᑐᓂ ᐊᓕᐊᓇᐃᒍᓱᓐᓇᖅᑐ  
ᑰᖃᕐᕕᒻᒥ. ᐅᓇ ᐆᑦᑐᕈᒃ ᑐᒃᑐᕕᓂᕐᒥᑦ ᓯᖃᓕᑭᑖᓕᐅᕈᑎ. ᐱᔭᐅᓯᒪᔪᖅ ᐋᑐᕚᒥ  

ᐃᓄᐃᑦ ᓱᕈᓯᕐᓄᑦ ᐃᓪᓗᖁᑎᐊᓂ, ᐋᖅᑭᒋᐊᖅᑐᑎᒍ. 

ᐅᑯᐊ ᐊᑐᕐᓗᒋᑦ 
zz 1 ᐃᕐᖑᓯᖅ (250 mL) 
ᐸᓚᐅᒑᖅ

zz 1 ᐅᖁᒪᐃᓐᓂᖅ (lb.) (454 g) 
ᑐᒃᑐᕕᓂᖅ 

zz ᐅᖅᓱᕈᑎᔅᓴᖅ ᓵᑦᑑᔭᐅᑎᖕᓄᑦ 
zz 1 ᐊᖏᔪᖅ ᐃᑎᐅᔭᖅ
zz 1 ᐃᓗᐃᑦᑐᖅ ᒑᓕᒃ 
zz 4 ᓄᓇᕋᒥᓃᑦ ᓴᓗᕆ 
zz 1 ᑑᕐᓂᑉ
zz 2 ᐊᖏᔫᒃ ᐸᑏᑏᒃ 
zz 3 ᐊᖏᔪᑦ ᐅᑲᓕᐅᑉ ᓂᕿᖏᑦ, 
ᑭᐅᕋᑦᔅ 

zz 5 ᐃᕐᖑᓰᑦ (1.25 L) ᐃᒥᖅ 
zz 1 15-oz. (425-g) ᖃᑦᑖᕐᔪᓛᖅ 
ᑭᒍᑕᐅᔭᐃᑦ/ᑯᐊᓐ ᐅᕝᕙᓘᓐᓃᑦ 
ᐲᔅ. ᑕᒪᒃᑮᕐᓗᒋᓪᓘᓐᓃᑦ, 
ᒪᒪᕆᒍᕕᒋᑦ!

ᓱᓇᒃᑯᑖᑦ/
ᓂᖅᑎᐅᕈᑏᑦ
zz ᓴᕕᒃ ᓂᕿᒧᑦ ᐱᕈᖅᑐᒥᓂᕐᓄᓪᓗ 
ᐊᑐᕐᓂᐊᖅᑐᖅ 

zz ᐊᒡᒍᐃᕕᒻᒥ ᓵᒥ/ᐊᓯᒪᐅᑦᑕᖅ 
zz ᐊᖏᔪᖅ ᐃᖕᒍᑦᑎᕕᒃ 
ᑲᑎᖅᓱᕐᕕᒋᓂᐊᖅᑕᓐᓂᒃ/
ᐃᖑᓚᕐᕕᔅᓴᖅ 

zz ᐊᖏᔪᖅ ᓵᑦᑑᔭᐅᑦ 
zz ᐊᖏᔪᖅ ᐅᒃᑯᓯᒃ
zz ᐊᓘᑎᖅᐸᒃ ᕿᔪᓪᓘᓐᓃᑦ  
ᐊᓘᑎ

ᐊᑐᐊᕐᓂᐊᖅᑕᑎᑦ 
1.	 ᑐᒃᑐᕕᓂᖅ ᐊᒡᒍᓪᓛᓗᒍ ᑭᑉᐹᕆᑦᑐᑲᓪᓚᖕᓄᑦ, ᑯᓪᓗᕕᑦ ᑯᑭᖓᑕ 

ᐊᖏᓂᖓᑎᑐᑦ ᓈᒻᒪᒋᐊᕐᓗᒋᑦ. ᑭᖑᓪᓕᕐᒥ, ᐸᓚᐅᒑᖅ ᑐᒃᑐᒥᓂᕐᓗ 
ᐃᖑᑦᑎᕕᖕᒨᕐᓗᒋᑦ. ᐃᖑᓚᑦᑎᐊᕐᓗᒋᑦ ᑖᒃᑯᐊ ᑐᒃᑐᕕᓃᑦ ᐸᓚᐅᒑᕐᓗ 
ᐸᓚᐅᒑᖅᑎᖅᓯᒪᔪᐃᓐᓇᐅᓕᕆᐊᓖᑦ. ᐃᖑᑦᑎᕕᒃ ᓴᓂᕐᕙᑲᐃᓐᓇᕐᓗᒍ. 

2.	 ᐊᑐᕐᓗᑎᑦ ᓴᓗᒪᔪᒥᒃ ᐊᒡᒍᐃᕕᖕᒥᒃ ᓴᕕᒻᒥᓪᓗ, ᐊᒡᒍᕐᓗᒋᑦ ᐃᑎᐅᔭᐃᑦ, 
ᒑᓕᒃ, ᐱᕈᖅᑐᒥᓂᖅ ᓴᓗᕆ, ᑑᕐᓂᑉ, ᐸᑏᑏᑦ, ᑭᐅᕋᑦᓗ/ᐅᑲᓕᐅᑉ 
ᓂᕿᖏᑦ ᒥᑭᔫᑕᐅᑎᓪᓗᒋᑦ. ᓴᓂᕐᕙᑲᐃᓐᓇᕐᓗᒋ.

3.	 ᓵᑦᑑᔭᐅᑦ ᐃᒐᐅᑉ ᖄᖓᓅᕐᓗᒍ ᐃᑭᓪᓗᒍ ᐆᓇᕐᓂᖓᑕ ᐊᑯᓐᓂᖓᓄᑦ. 
ᖃᐅᔨᓴᕈᓐᓇᖅᑐᑎᑦ ᓵᑦᑑᔭᐅᑦ ᐆᓇᖅᓯᒻᒪᖔᖅ ᓯᕿᔭᕐᕕᒋᓗᒍ ᐃᒥᕐᒥᒃ. 
ᓵᑦᑑᔭᐅᑦ ᓈᒻᒪᔅᓯᑉᐸᑦ, ᐃᒥᖓ ᑎᖅᑎᓕᒐᓚᓐᓂᐊᖅᑐᖅ ᑎᔾᔪᕐᓗᓂ!

4.	 ᐅᖅᓱᕈᑎᔅᓴᒥᑦ ᓵᑦᑐᔭᐅᑎᒨᖅᓯᓗᑎᑦ ᓇᑖ ᑕᑕᓪᓗᒍ. ᐃᓗᐊᓅᓕᕐᓗᒋᑦ 
ᑐᒃᑐᕕᓃᑦ ᐊᒡᒍᖅᓯᒪᔪᑦ. ᖃᐅᔨᒪᒋᑦ: ᐊᒥᐊᒃᑯᖓᓂᒃ ᐸᓚᐅᒑᕐᒥᒃ 
ᐃᓚᓯᑦᑕᐃᓕᒋᑦ ᐃᖑᑦᑎᕕᖕᒥ ᓂᖀᓐᓇᐃᑦ ᓯᕋᓐᓂᐊᖅᑕᑎᑦ, ᐸᓚᐅᒑ 
ᑕᒪᒃᑭᖅᑕᐃᓕᓗᒍ.

5.	 ᓯᕋᓪᓗᒋᑦ ᑐᒃᑐᕕᓃᑦ ᑲᔪᐃᓐᓇᐅᓕᕋᓱᐊᕐᓂᖏᓐᓂᒃ. ᑕᐃᔭᐅᔪᖅ ᓂᖀᑦ 
ᑲᔪᕈᕋᓱᐊᕐᓂᖏᓐᓂᑦ. ᐊᑯᓂᐅᓗᐊᓲᖑᖏᑦᑐᖅ. ᐆᖅᑭᒃᓯᑎᔾᔮᖖᒋᑕᑎᑦ 
ᒫᓐᓇ. 

6.	 ᐊᑐᕐᓗᒍ ᐊᓘᑎᖅᐸᒃ ᒧᒥᒃᑎᑦᑎᔾᔪᑎᓘᓐᓃᑦ ᕿᔪᒃ, ᓂᖀᑦ 
ᐆᑦᑎᑎᕐᔪᐊᒨᕐᓗᒋᑦ, ᐃᒥᖅ ᐃᓚᓕᐅᑎᓗᒍ ᑎᖅᑎᑎᓪᓗᒋᑦ.

7.	 ᑖᒃᑯᐊ ᓂᖀᑦ ᐆᒐᓱᑦᑎᓪᓗᒋᑦ, ᐃᓚᒋᓕᐅᑎᓗᒋᑦ ᓵᑦᑑᔭᐅᒻᒧᑦ 
ᐃᑎᐅᔭ, ᒑᓕᒃ, ᓴᓗᕆᓗ. ᐃᓚᒃᑲᓐᓂᕆᐊᖃᕈᕕᐅᒃ ᐅᖅᓱᕈᑎᔅᓴᒥᑦ 
ᐃᓚᒃᑲᓐᓂᕐᓗᒍ ᓵᑦᑑᔭᐅᑦ ᓯᕋᑦᑎᐊᖁᒍᕕᒋᑦ ᐱᕈᖅᑐᒥᓃᑦ. ᐊᑐᕐᓗᑎᑦ 
ᕿᔪᒻᒥᒃ ᐊᓘᑎᖅᐸᒥᒃ ᒧᒥᒃᑎᑦᑎᔾᔪᑎᒥᒡᓘᓐᓃᑦ ᐊᐅᓚᑎᕈᓘᔭᕐᓗᒋᑦ 
ᐱᕈᖅᑐᒥᓃᑦ ᓱᑲᓪᓗᑎᑦ ᓵᑦᑐᔮᕐᒥ. ᓈᒻᒪᑦᑐᒥᒃ ᐆᓇᕐᓂᖃᖅᑐᒥ 
ᐆᓐᓂᐊᕐᒪᑕ ᓯᕋᓗᐊᙱᓪᓗᑎᒃ. 

8.	 ᐃᑎᐅᔭᖅ, ᒑᓕᒃ, ᓴᓗᕆᓗ ᐊᕿᓪᓕᓕᖅᐸᑕ, ᐃᓚᒋᓕᐅᑎᒃᑭᑦ 
ᐅᒃᑯᓯᖕᓄᑦ ᐃᒪᓕᒻᒧᑦ ᑐᒃᑐᕕᓂᖅᑕᓕᒻᒧᑦ. ᐅᒃᑯᓯᖕᒧᑦ. ᖃᒥᑦᑐᓐᓇᖅᑕᐃᑦ 
ᓵᑦᑑᔭᐅᑎᑦ ᓂᓪᓕᑦᑎᐊᕆᑲᐃᓐᓇᕐᓗᒍ. ᓵᑦᑑᔭᕇᖅᑯᑎᑦ! 

9.	 ᐃᓚᒋᓕᐅᑎᓗᒋᑦ ᐱᕈᖅᑐᒥᓂᓕᒫᑦ ᐅᒃᑯᓯᒻᒧᑦ. ᐃᓚᓕᐅᑎᑦᑕᓕᖅᑲᑎᑦ 
ᖃᑦᑖᕐᔪᓛᒦᑦᑐᑦ ᐱᕈᖅᑐᒥᓃᑦ. ᐆᓇᕐᓂᖓ ᑕᕝᕙᓂᔅᓴᐃᓐᓈᖅᑎᓪᓗᒍ 
ᐊᑯᓐᓂᖓᓂ ᑕᒪᕐᒥᓕᒫᖅ ᓂᖅᑎᐊᕆᓕᕐᓗᒋᑦ. ᐊᓘᑎᖅᐸᖕᓄᑦ 
ᕿᔪᒻᒧᓪᓘᓐᓃᑦ ᐃᖑᓚᖃᑦᑕᕐᓗᒋᑦ ᓯᖃᓕᑭᑖᓕᐊᑦ. 
ᓂᐱᑦᑐᖃᑦᑕᐱᐊᕐᖓᑦ ᐊᑖᓄᑦ ᐅᒃᑯᓯᐅᑉ ᐆᓗᐊᕐᓗᓂᓘᓐᓃᑦ. 

10.	 ᐃᑲᕐᕋᐸᓗᒃ ᓈᑉᐸᑦ, ᖃᔪᖓ ᑭᓂᖅᑎᓲᖅ, ᑐᒃᑐᕕᓂᖅ ᓯᖃᓕᑭᑖᓕᐊᑦ 
ᓂᕆᔭᐅᔪᓐᓇᖅᓯᕗᖅ.  2524



ᑭᓇᐅᕕᑦ? ᐊᐱᖅᑯᑎᑐᐃᓐᓇᐅᔮᖅᑐᖅ.  
ᐃᓄᖕᓄᓪᓕ, ᐱᑐᐃᓐᓇᙱᓚᖅ! 

ᐃᓄᐃᑦ ᐊᒥᓱᑦ ᐊᑦᑎᖅᑕᐅᓯᒪᕗᑦ ᐃᓐᓇᑐᖃᖏᓐᓂᑦ. 
ᐊᑦᑎᖅᑕᐅᓯᒪᑐᐃᓐᓇᕆᐊᖃᖅᑐᑎᑦ ᐃᕝᕕᑦ 
ᐃᑦᑐᖅᐹᖓᓂᒃ ᐊᒪᐅᕐᓂᒃ, ᐊᔭᑯᓗᓐᓂᒃ ᐅᕝᕙᓘᓐᓃᑦ 
ᐊᓈᓇᕕᑦ ᐊᓈᓇᖓᓂᑦ. ᐃᓕᖅᑯᓯᑐᖃᖅᑎᒍᑦ, 
ᐃᓄᐃᑦ ᐅᑉᐱᕆᔭᖃᖅᑐᑦ ᐊᑦᑏᓂᖅ ᓄᑕᕋᖅᑖᕐᒥᓐᓂᒃ 
ᐃᓐᓇᑐᖃᕆᓚᐅᖅᑕᕐᒥᓐᓂᒃ ᐃᓅᓯᖃᑯᑖᑦᑎᑦᑎᓂᐊᖅᑐᖅ 
ᖃᓄᐃᙱᑦᑎᐊᕐᓗᓂᓗ. 

ᐃᓄᐃᑦ ᐊᒥᓱᑦ ᐅᑉᐱᕆᔭᖃᖅᐳᑦ ᑭᓇᑐᐃᓐᓇᕐᒥᑦ 
ᐊᑦᑎᖅᑕᐅᓐᓂᕈᕕᑦ, ᑕᐃᔅᓱᒪ ᐱᐅᓯᖓᓂᒃ ᐊᑐᓲᖑᒐᕕᑦ. 
ᓱᕈᓰᑦ ᐃᓚᖏᑦ ᐃᖅᑲᐅᒪᑐᐃᓐᓇᕆᐊᖃᖅᑐᑦ 
ᐊᑎᖅᑖᕆᓯᒪᔭᖓᑕ ᐊᑐᖅᑕᒥᓂᖏᓐᓂᒃ. ᐊᑎᑎᑦ 
ᑲᓱᖅᑎᑦᑎᔪᓐᓇᖅᑐᑦ ᐃᕝᕕᑦ ᓯᕗᓕᒥᓂᖏᓐᓂ!

ᑕᐃᔅᓱᒪᓂ, ᐃᓄᐃᑦ ᐊᑦᑎᕋᐅᑎᕐᒥᓐᓂᒃ 
ᐅᖃᕋᔪᓚᐅᙱᑦᑐᑦ. ᐊᑐᖔᖅᐸᓚᐅᖅᑐᑦ ᑐᖅᑐᕋᐅᓯᕐᓂᒃ 
ᒪᓕᑦᑐᑎᒃ ᐃᓚᒌᓐᓂᕐᒥᓐᓂᒃ. ᑕᒪᓐᓇ ᑕᐃᔭᐅᕗᖅ 
“ᑐᖅᑐᕋᐅᓰᑦ.”

ᑭᓇᒋᕙᒋᑦ 

ᑐᖅᑐᕋᐅᓯᖅᑎᒍᑦ

???

ᑐᖅᑐᕋᐅᓯᕐᓂᒃ ᐊᑐᖃᑦᑕᕐᓂᖅ ᐊᑦᑎᕋᐅᓯᖏᒎᙱᖔᖅᑐᖅ ᐃᒫᒃ ᐊᑑᑎᖃᖅᐳᖅ: 

ᑐᖅᑐᕋᕐᓂᖅ ᒫᓐᓇᐅᔪᖅ ᐊᑐᖅᑕᐅᒐᔪᖏᓐᓂᖅᓴᐅᓕᖅᑐᖅ. ᒫᓐᓇᒫᑯᓗᓪᓕ ᐊᑐᖅᑕᐅᔪᒻᒪᕆᓚᐅᖅᑐᖅ, 
ᐊᓪᓛᑦ ᐊᒃᑲᑉᐱᑦ ᐊᑎᖓᓂᒃ ᖃᐅᔨᒪᒐᔭᓚᐅᙱᑦᑐᑎᑦ! 

ᑕᑯᔅᓴᐅᑎᑦᑎᕗᖅ ᐃᑉᐱᒍᓱᑦᑎᐊᕐᓂᕐᒥᒃ. 
ᑕᐃᔅᓱᒪᓂ ᐊᒃᑲᐃ ᐊᑎᖓᑎᒍᑦ ᑕᐃᓐᓂᕈᕕᐅᒃ 
ᐃᓱᒪᒋᔭᐅᕙᓚᐅᖅᑐᖅ ᐃᑉᐱᒍᓱᑦᑎᐊᖏᓐᓂᕐᒥᒃ! 

ᖃᓂᒌᑎᑦᑎᓂᕐᒥᓪᓗ ᑕᑯᔅᓴᐅᑎᑦᑎᓂᐅᕗᖅ 
ᐃᓚᒌᖑᔪᓂᒃ. 

ᐃᓚᒌᑦ ᐊᑐᖅᓯᒪᔭᖏᓐᓂᒃ ᐆᒪᑎᑦᑎᕗᖅ 
ᐃᖅᑲᐅᒪᑎᑦᑎᕗᖅ ᑭᓇᒥᑦ ᐊᑦᑎᖅᑕᐅᓯᒪᖕᒪᖔᖅᐱᑦ 
ᓇᑭᙶᕐᒪᖔᖅᐱᓪᓗ.

ᐱᕙᓪᓕᐊᑎᑦᑎᓂᖅᓴᐅᕗᖅ ᖃᓄᐃᙱᑦᑎᐊᕐᓂᕐᒥᒃ 
ᓄᓇᖅᑲᑎᒌᓄᑦ. ᑐᖅᑐᕋᕐᓂᖅ ᐃᓄᓐᓂᒃ 
ᑲᑐᔾᔨᖃᑎᒌᒍᑕᐅᕗᖅ ᖃᓄᖅᑑᕐᓂᒃᑯᑦ. 

ᐃᓄᐃᑦ ᐃᓕᖅᑯᓯᖓᓂᒃ ᐆᒪᑎᑦᑎᕗᖅ. 

ᐱᒻᒪᕆᐅᕗᖅ ᐃᓄᐃᑦ ᐃᓕᖅᑯᓯᑐᖃᖓᓂᒃ ᐆᒪᑎᑦᑏᓐᓇᕐᓗᓂ. ᐅᕝᕙ ᐅᑯᐊ 
ᑐᖅᑐᕋᐅᓰᑦ ᐃᓚᖏᑦ ᐊᑐᕈᓐᓇᖅᑕᑎᑦ ᐃᓚᖕᓄᑦ ᑕᐃᒃᑯᓄᖓᓗ ᐊᑎᖅᑖᖅᓯᒪᔪᓄᑦ 
ᐃᓚᒋᓚᐅᖅᑕᔅᓯᓐᓄᑦ: 

ᑐᑭᓯᖕᒋᒃᑯᕕᑦ ᓇᓕᐊᖕᓂᑐᐃᓐᓇᖅ, ᐊᐱᕆᓗᑎᑦ ᐃᓇᕐᓂᒃ ᐃᓐᓇᑐᖃᕐᒥᑦ 
ᐅᕝᕙᓘᓐᓃᑦ ᓄᓇᖅᑲᑎᓐᓂᒃ ᑖᒃᑯᐊᓗ ᑐᖅᑐᕋᐅᓰᑦ ᐱᖃᑎᓐᓄᑦ ᐅᖃᐅᓯᕆᓗᒋᑦ! 
ᑐᖅᑐᕋᐅᓯᕐᓂᑦ ᐊᓯᖏᓐᓂᒃ ᖃᐅᔨᒪᒃᑲᓂᖅᑭᑦ? 

•	ᐊᒪᐅᖅ
•	ᐊᖓᒃ
•	ᐊᒃᑲᒃ

•	ᐃᑦᑐᖅ
•	ᐸᓂᒃ 
•	ᐊᓂᑯᓗᒃ 

•	ᐊᕐᓇᕐᕕᒃ
•	ᐊᑖᑕ
•	ᐸᓂᓛᖅ

ᐅᕙᒍᑦ

ᑐᓴᓚᐅᖅᓯᒪᔪᔅᓴᐅᔪᑎᑦ ᐅᖃᖅᑕᐅᔪᒥᒃ 
“ᐃᓅᓱᒃᑐᐃᑦ ᖃᓄᐃᓕᐅᕈᓘᔭᕐᓂᖏᑦ” 
ᑕᓚᕖᓴᒃᑯᓘᓐᓃᑦ, ᐃᓕᓴᐃᔨᖕᓂᓪᓘᓐᓃᑦ. 

ᑭᓯᐊᓂ ᖃᓄᖅ ᑐᑭᖃᓪᓚᕆᒃᐸ? 

ᖃᓄᐃᓕᐅᕈᓘᔭᕐᓂᖅ ᑐᑭᖃᖅᑯᖅ 
ᐱᓕᕆᖃᑕᐅᓕᕐᓗᑎᑦ ᐊᓯᔾᔩᑦᑎᐊᕋᓱᐊᕐᓂᒃᑯᑦ. 
ᐃᓅᓱᒃᑐᐃᑦ ᖃᓄᐃᓕᐅᕈᓘᔭᕐᓂᖏᑦ ᐱᔾᔪᑎᑐᐊᖃᖅᑯᑦ 
ᐃᓅᓱᒃᑐᐃᑦ ᐃᓕᒃᑐᑦ ᐱᓕᕆᕈᓘᔭᕐᒪᑕ ᐊᓯᔾᔩᓇᓱᒃᑐᑎᑦ 
ᐱᐅᓂᖅᓴᒧᑦ. 

ᑕᑯᑐᐃᓐᓇᕆᐊᖃᖅᑐᑎᑦ ᐃᓕᖕᓄᑦ 
ᓈᒻᒪᑦᑑᔮᖏᑦᑐᓂᒃ ᑭᓱᑐᐃᓐᓇᓪᓘᓐᓃᑦ 
ᐃᓱᒪᒋᖃᑦᑕᕐᓗᒋᑦ ᐊᓯᔾᔨᕈᓐᓇᖅᑕᑎᑦ ᓄᓇᓕᔅᓯᖕᓂ. 
ᓇᓗᓕᐅᖅᑲᔪᑎᓪᓗᑭᐊᖅ ᖃᓄᐃᓕᐅᕐᓂᐊᕐᒪᖔᖅᐱᑦ 
ᖃᓄᖅ ᐊᓯᔾᔩᔪᓐᓇᕐᒪᖔᖅᐱᑦ. ᐃᓅᓱᒃᑐᑐᐃᓐᓇᐅᒐᕕᑦ, 
ᐃᓛᒃ? 

ᑕᒻᒪᖅᑐᑎᑦ! ᖃᔅᓯᑐᐃᓐᓇᕐᓂᒃ ᐊᕐᕌᒍᖃᕋᓗᐊᕈᕕᑦ, 
ᐊᓯᔾᔩᔪᓐᓇᖅᑯᑎᑦ! ᖃᓄᐃᓕᐅᕈᓘᔭᕈᓐᓇᖅᐳᑎᑦ ᖃᓄᖅ 
ᐱᓕᕆᖃᑕᐅᓕᒃᑲᓐᓂᕈᓐᓇᕐᒪᖔᖅᐱᑦ ᓄᓇᓕᔅᓯᓐᓂ 
ᐃᑲᔪᕈᑎᒋᔪᓐᓇᖅᑕᕐᓄᑦ ᐊᓯᔾᔩᓂᕐᒥᒃ. ᐅᕝᕙ ᐅᑯᐊ 
ᐃᓚᐃᓐᓇᖏᑦ ᐱᓕᕆᐊᕆᔪᓐᓇᖅᑕᕕᑦ. 

ᖃᓄᐃᓕᐅᕈᓘᔭᕐᓂᖅ 
ᓯᒡᒐᓕᐊᒧᑦ 
ᓄᖅᑲᕋᓱᐊᖅᑎᑦᑎᓂᕐᒧᑦ 

ᓄᓇᕗᑦ ᓄᖅᑲᖅᐳᖅ ᖃᕋᓴᐅᔭᒃᑯᑦ 
ᐃᑭᐊᖅᑭᕕᐅᕗᖅ ᑐᕌᒐᖃᖅᑐᓂ ᓄᓇᕗᒻᒥᐅᓂᒃ 
ᓯᒡᒐᓕᐊᒧᑦ ᓄᖅᑲᕋᓱᐊᖅᑎᑦᑎᓂᕐᒧᑦ. 

ᖃᐅᔨᒋᐊᕐᓗᒍ ᖃᕋᓴᐅᔭᒃᑯᑦ ᐳᓚᕋᕝᕕᒻᒥ ᒪᑉᐱᒐᖓ 
ᐊᑎᓕᒃ “ᑕᕝᕚᑭ ᐅᕙᓂ ᐃᓂᖃᙱᓚᖅ.” ᑕᐃᑲᓂ 
ᒪᑉᐱᒐᕐᒥ ᑕᑯᔪᓐᓇᖅᑯᑎᑦ ᓇᓗᓇᐃᖅᓯᒪᔪᓂᒃ 
ᖃᓄᐃᓕᐅᕐᓂᐅᓂᐊᖅᑐᓂᒃ ᐃᑲᔫᑎᔅᓴᐅᔪᓂᒡᓗ 
ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓄᐃᑦ ᓯᒡᒐᓕᐊᒧᑦ 
ᓄᖅᑲᕐᓂᕐᒧᑦ! ᑖᒃᑯᐊ ᐃᑲᔫᑏᑦ ᐊᑐᖅᑕᐅᕙᒃᑐᑦ 
ᑲᑐᔾᔨᖃᑎᒌᓄᑦ ᐊᑐᐃᓐᓇᐅᑎᑕᐅᔪᑦ ᑲᒪᒋᔭᖃᕐᓂᕐᒧᑦ 
ᓯᒡᒐᓕᐊᖅᑐᖅᑕᐃᓕᒪᓂᕐᒥᒃ ᐃᓕᓐᓂᐊᕐᕕᖕᓂᑦ 
ᑲᑎᖃᑎᖃᖅᑎᑦᑎᓂᒃᑯᓪᓘᓐᓃᑦ ᓄᖅᑲᕋᓱᐊᖅᑐᓂᒃ. 
ᑕᐃᒪᐃᓕᐅᖅᑎᓗᑎᑦ, ᓄᓇᓕᖕᒥᐅᑦ ᐃᑲᔪᕈᓐᓇᖅᐸᑕ 
ᓇᔪᕈᒥᓇᖅᑐᒃᑲᓐᓂᐅᓂᐊᖅᐳᖅ!

ᖃᓄᐃᓕᐅᕈᓘᔭᕐᓃᑦ 
ᐃᑲᔪᕐᓂᖃᖅᑐᑦ 
ᐊᕙᑎᑦᑎᓐᓄᑦ 

ᓄᓇᓕᖕᓂ ᐱᓕᕆᖃᑕᐅᔪᓐᓇᒻᒪᕆᒃᐳᑎᑦ 
ᓴᓗᒻᒪᖅᓴᐃᓂᕐᒥᑦ ᓄᓇᓕᐅᑉ ᐃᓗᐊᓂ. 
ᓄᓇᓕᖕᒥᐅᒐᓴᐃᑦ ᐅᐱᕐᖓᒃᓵᒃᑯᑦ ᓄᓇᒥᓂᒃ 
ᓴᓂᕕᔾᔪᐊᖃᑦᑕᖅᐳᑦ ᐊᕐᕌᒍᑕᒫᑦ, ᓱᒻᒪᑦ ᑕᕝᕙᓂ 
ᐃᓱᓕᑦᑕᕆᐊᖃᖅᐸ? ᖃᖓᑐᐃᓐᓇᖅ ᓴᓂᕈᓐᓇᖅᐳᑎᑦ 
ᓄᓇᓕᖕᓂ. ᑲᑎᒪᑎᑦᑎᖃᑦᑕᕈᓐᓇᖅᑐᑎᓪᓘᓐᓃᑦ 
ᓴᓂᖃᑕᐅᔪᒪᔪᓂᒃ. ᑖᒃᑯᐊᓗ ᐱᓕᕆᖃᑎᒋᔭᑎᑦ 
ᐊᕙᓗᒥᐅᑕᕐᓂᑦ ᑕᑯᔅᓴᐅᑎᑦᑎᒃᑲᓐᓂᕈᓐᓇᖅᑯᑦ 
ᑖᒃᑯᐊ ᐃᓕᓐᓂᐊᖃᑎᑎᑦ ᐊᓯᖏᓪᓗ ᓄᓇᖅᑲᑎᑎᑦ 
ᐱᓕᕆᖃᑕᐅᒃᑲᓐᓂᖁᓪᓗᒋᑦ. 

ᑐᓴᖅᓯᒪᕕᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ 
ᓄᓇᕗᒻᒥ? ᑕᒪᓐᓇ ᐱᒻᒪᕆᐅᕗᖅ ᐃᓄᖕᓄᑦ. 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᓄᐃᓕᐅᕈᑎᒃᓴᒥᒃ 
ᐱᓕᕆᖃᑕᐅᓗᑎᑦ. ᖃᐅᔨᒋᐊᕐᓗᒍ 
ᓄᓇᕗᒻᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐱᓕᕆᕕᖓᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂᒃ 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᓄᖅ ᐊᒃᑐᐃᓂᖃᕐᒪᖔᖅ 
ᓯᓚᐅᑉ ᐊᓯᔾᔨᐸᓪᓕᐊᓂᖓ. ᐱᙳᐊᒐᖃᖅᑐᓂᒃ 
ᐃᑲᔫᑎᒃᓴᓂᒃ ᓇᓗᓇᐃᔭᒃᑲᓐᓂᕋᓱᐊᖅᑐᒋᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓ ᖃᓄᕐᓗ ᓱᕋᔾᔭᐃᖅᓯᒪᔪᓐᓇᕐᒪᖓᖅ.

ᐃᓅᓱᒃᑐᑦ ᖃᓄᐃᓕᐅᕈᓘᔭᕐᓂᖏᑦ 
ᖃᓄᖅ ᐃᓚᐅᖃᑕᐅᔪᓐᓇᖅᐱᑦ! 

			     ᑎᑎᕋᖅᑐᖅ ᐋᓕᒃᓵᑐᕋ ᕆᑐᓪ

ᑐᑭᓯᒋᐊᒃᑲᓐᓂᕈᒪᕕᑦ 
ᓯᓚᐅᑉ ᐊᓯᔾᔨᐸᓪᓕ-
ᐊᓂᖓᑕ ᒥᔅᓵᓄᑦ? 
ᖃᐅᔨᒋᐊᕐᓗᒍ ᐅᖃᓕᒫᒐᖅ 
“ᖃᓄᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓ 
ᐊᑦᑐᐃᓂᖃᖅᑲ 
ᐱᕈᖅᑐᑦᑎᓐᓂ” 
ᒪᑉᐱᒐᖓᓂᑦ 14 ᑖᒃᑯᓇᓂ 
ᐅᖃᓕᒫᒐᓕᐊᖑᔪᓂᒃ.

ᒫᑕᓖ
ᐱᓕᕆᔪᓐᓇᑦᑎᐊᖅᑐᖅ 
ᐃᓅᓪᓗᓂ ᓯᕗᓕᖅᑎ 
ᐃᔾᔪᐊᒐᔅᓴᑦᑎᐊᕙᐅᔪᖅ 
ᐃᓅᓱᒃᑐᓄᑦ, 
ᐊᒥᓲᓂᖅᓴᓪᓗ ᓯᕗᓕᖅᑏᑦ 
ᐅᑭᐅᖅᑕᖅᑐᒦᙶᖅᑐᑦ 
ᑕᑯᔅᓴᐅᓕᖅᐸᓪᓕᐊᕗᑦ! 
ᐅᖃᓕᒫᒃᑲᓐᓂᕈᒪᒍᕕᑦ 
ᑖᒃᑯᐊ ᓯᕗᓕᖅᑏᑦ 
ᒥᔅᓵᓄᑦ ᖃᕋᓴᐅᔭᒃᑯᑦ 
ᖃᐅᔨᒋᐊᕐᓗᑎᑦ 
NewsDeeply 
ᑎᑎᕋᖅᓯᒪᓂᖓ “16 
ᐃᓅᓱᒃᑐᑦ ᓯᕗᓕᖅᑏᑦ 
ᐊᒃᑐᐃᓂᖃᕐᓂᐊᖅᑐᑦ 
ᐅᑭᐅᖅᑕᖅᑐᒥ.”

ᓯᕗᓕᖅᑏᑦ ᐃᓅᓱᒃᑐᑦ 
ᐱᓕᕆᖃᑕᐅᓂᖏᓐᓄᑦ 
ᐃᓱᒪᑐᐃᓐᓇᕆᐊᖃᖅᐳᑎᑦ ᐊᑕᐅᓯᖅ ᐃᓄᒃ 
ᖃᓄᐃᓕᐅᓗᐊᕈᓐᓇᖏᒻᒪᑦ ᓯᓚᕐᔪᐊᒥ 
ᐊᓯᔾᔩᓇᓱᐊᕐᓂᕐᒥᒃ. ᑭᓯᐊᓂ ᑖᒃᑯᐊ ᐃᓅᓱᒃᑐᑦ 
ᐱᓕᕆᔪᑦ ᐊᓂᒍᐃᓂᖃᑦᑎᐊᕈᓐᓇᕐᒪᑕ 
ᐊᒥᓱᒻᒪᕆᐅᔪᓂᒃ! ᑐᓴᓚᐅᖅᓯᒪᕖᑦ ᐊᑎᓕᖕᒥ 
ᒫᑕᓖ ᐅᑲᓕᖅ? ᑖᓐᓇ ᐊᖓᔪᖅᑳᕆᔭᐅᔪᖅ 
ᑲᓇᑕᒥ ᐃᓅᓱᒃᑐᓄᑦ ᐃᓄᐃᑦ ᑲᑎᒪᔨᖏᓐᓄᑦ. 
ᒫᑕᓖ ᐊᕐᕌᒍᖃᑐᐃᓐᓇᖅᑐᓂ 27-ᓂᒃ, ᑭᓯᐊᓂ 
ᐅᖃᓪᓚᖃᑦᑕᖅᓯᒪᓕᖅᑐᖅ ᓯᓚᕐᔪᐊᕐᒥ 
ᑲᑎᒪᕕᔾᔪᐊᕐᓂᐅᔪᓂᒃ ᐊᒻᒪᓗ ᓵᓚᒃᓴᖅᓯᒪᓪᓗᓂ 
ᐃᓕᓴᕆᔭᐅᔾᔪᑎᓂᒃ ᐃᖅᑲᓇᐃᔭᕐᓂᖓᓄᑦ. ᒫᑕᓖ 
ᐃᖅᑲᓇᐃᔭᖅᐸᒃᐳᖅ ᐃᓄᓐᓄᑦ ᐃᓅᓯᕆᔭᐅᔪᖅ 
ᖃᓄᐃᙱᑦᑎᐊᑲᓐᓂᖁᓪᓗᒍ.

ᒫᑕᓖ ᐊᒃᓱᕉᑎᖃᖅᐸᒃᐳᒃ ᐱᐅᓂᖅᓴᒥᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 
ᐃᓕᓐᓂᐊᕐᓂᓕᕆᓂᕐᒥᒃ ᓄᓇᕗᒻᒥᐅᓕᒫᓂᒃ 
ᑭᒡᒐᑐᖅᑐᓂ. ᒐᕙᒪᑐᖃᒃᑯᓐᓂᑦ 
ᐊᐱᖅᓱᖃᑦᑕᖅᓯᒪᓕᖅᑐᖅ 
ᐃᖅᑲᓇᐃᔭᖃᑎᖃᑦᑎᐊᖁᓪᓗᒋᑦ 
ᐃᓄᖕᓂᒃ ᑖᒃᑯᐊ ᐃᓄᐃᑦ ᐃᓅᓱᒃᑐᑦ 
ᐊᑐᐃᓐᓇᖃᖅᑎᑕᐅᑦᑎᐊᖁᓪᓗᒋᑦ 
ᐃᓕᓐᓂᐊᕈᑎᒃᓴᒥᓂᒃ ᐱᖅᑯᓯᑐᖃᒃᑯᑦ 
ᐅᖃᐅᓯᒃᑯᓪᓗ.

ᑕᑯᒋᐊᑦᑎᐊᕈᑦᑕ ᑕᑯᔪᓐᓇᖅᑯᒍᑦ ᐃᓅᓱᒃᑐᓂᒃ 
ᐱᓕᕆᕈᓘᔭᖅᑐᓂᒃ ᓇᒥᓕᒫᖅ. ᓱᕈᓰᑦ 
ᐊᓯᔾᔩᒍᓐᓇᖅᑯᑦ, ᐃᕝᕕᓪᓗ! ᐃᓅᓱᒃᑐᑦ 
ᓯᕗᓂᒃᓴᕆᔭᐅᕗᑦ ᓯᓚᕐᔪᐊᑎᓐᓂ, ᑖᒃᑯᐊᓗ 
ᓄᓇᕗᒻᒥ ᐃᓅᓱᒃᑐᑦ ᓯᕗᓂᔅᓴᕆᔭᐅᕗᑦ. 
ᐱᒋᐊᕈᑎᖃᑐᐃᓐᓇᕈᓐᓇᖅᑯᖅ 
ᖃᓄᐃᓕᐅᕈᒪᒻᒪᖔᖅᐱᑦ ᐃᓱᒪᓕᐅᕐᓗᑎᓪᓗ 
ᐊᓯᔾᔩᔪᒪᓂᕐᒥᒃ. ᐱᓕᕆᖃᑕᐅᓕᕆᑦ 
ᐊᒻᒪᓗ ᓴᖅᑭᑎᑦᑎᓗᑎᑦ ᐊᓯᔾᔩᓂᕐᒥᒃ!


ᐅᖃᓚᐅᖅᓯᒪᕖᑦ “ᑕᖃᒪᓪᓚᕆᓕᖅᑐᖓ!”? ᑭᒃᑯᓕᒫᑦ ᑕᖃᒪᒍᓐᓇᖅᑯᑦ. 
ᐃᓕᓐᓂᐊᕐᕕᒻᒥᑦ ᑕᖃᒪᓕᖅᑐᖃᕈᓐᓇᖅᐳᖅ, ᐃᓚᔮᕇᓂᒃ, 
ᐅᕝᕙᓘᓐᓃᑦ ᐱᖃᑎᑦᑎᓐᓂ. ᐃᓱᒫᓗᓐᓂᕐᒦᙶᕈᓐᓇᖅᑯᖅ 

ᓯᕗᓂᔅᓴᑎᓐᓄᑦ ᐅᕝᕙᓘᓐᓃᑦ ᐅᒡᒍᐊᕈᑎᒥᒃ ᑭᖑᓂᑦᑎᓂ 
ᖃᓄᐃᓐᓂᐅᓯᒪᔪᒥᑦ. 

ᐃᓛᓐᓂᒃᑯᑦ ᑕᖃᓯᒪᓇᑲᐃᓐᓇᓲᖑᕗᑦ ᕿᓚᒥᑯᓗᒃ. 
ᐃᓱᒫᓗᑐᐃᓐᓇᕆᐊᖃᖅᐳᑎᑦ ᐃᓕᓐᓂᐊᕐᕕᒻᒥ 
ᖃᐅᔨᓴᖅᑕᐅᒍᑎᒋᓂᐊᖅᑕᕐᓂᒃ ᐊᓂᒍᕈᓐᓇᖅᑑᔮᖖᒋᑕᕐᓂᒃ. 

ᑭᓯᐊᓂ ᑕᒪᓐᓇ ᑕᖃᒪᓂᖅ ᐃᓕᓐᓃᖏᓐᓇᕈᓐᓇᖅᑯᖅ. ᖃᓄᐃᓐᓂᐅᔪᖅ 
ᐊᖏᕐᕋᒥ ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ ᑲᔪᓯᓂᖃᐃᓐᓇᕈᓐᓇᖅᑯᖅ. 
ᑕᖃᒪᓂᖅ ᖃᐅᔨᒍᑕᐅᓲᖑᕗᖅ ᓂᐊᖁᙳᓂᒃᑯᑦ ᐅᕝᕙᓘᓐᓃᑦ ᓈᕐᓗᖕᓂᒃᑯᑦ. 
ᐃᓕᓐᓂᒃ ᓯᓂᖃᑦᑎᐊᕈᓐᓃᖅᑎᑦᑎᓗᓂ. ᐃᑉᐱᓐᓂᐊᑐᐃᓐᓇᕆᐊᖃᖅᑯᑎᓪᓗ 
ᐃᓱᒫᓗᐃᓐᓇᕐᓗᑎᑦ, ᐅᕝᕙᓘᓐᓃᑦ ᖃᓄᑐᐃᓐᓇᖅ ᖃᓄᐃᓐᓂᐅᔪᒥᒃ 
ᐊᓂᒍᐃᔪᓐᓇᖏᑦᑐᒋᓗᑎᑦ. ᐃᓛᓐᓂᒃᑯᑦ ᑕᖃᒪᓂᖅ ᐃᓕᓐᓂ 
ᖁᕕᐊᓱᒍᓐᓃᖅᑎᑦᑎᔪᓐᓇᖅᑯᖅ ᐅᕝᕙᓘᓐᓃᑦ ᓂᙵᐅᒪᓕᖅᑎᑦᑎᓗᓂ, 
ᐊᒻᒪᓗ ᐃᓱᒪᑦᑎᐊᕈᓐᓃᕈᓐᓇᖅᑯᑎᑦ ᖃᐅᑕᒫᑦ, ᐅᑯᑎᒎᓇᕐᓘᓐᓃᑦ 
ᐱᙳᐊᕐᓂᒃᑯᑦ, ᐱᖃᑎᖃᕈᓘᔭᕐᓂᒃᑯᑦ, ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ. 

ᑐᓴᕈᒥᓇᖅᑐᖅᑕᖃᖅᐳᖅ ᐃᑉᐱᓐᓂᐊᒋᔭᕐᓂᒃ ᐃᓄᑑᙱᓐᓇᕕᑦ; ᑭᒃᑯᓕᒫᑦ 
ᑕᖃᒪᓲᖑᕗᑦ. ᐊᒻᒪᓗ ᐊᒥᓲᕗᑦ ᐊᓂᒍᐃᔾᔪᑎᒋᓇᓱᒍᓐᓇᖅᑕᑎᑦ 
ᑕᒪᓐᓇ ᑕᖃᒪᓂᖅ ᐃᓕᖕᓄᑦ ᐊᒃᑐᐃᔾᔪᑎᖃᓗᐊᕐᓂᐊᖏᒻᒪᑦ ᐊᒻᒪᓗ 
ᖃᓄᐃᙱᓪᓗᑎᑦ ᐃᑉᐱᖕᓂᐊᓂᖃᕐᓗᑎᑦ ᐊᑐᐃᓐᓇᕈᖅᓴᕐᓗᑎᓪᓗ ᐃᓅᓯᕐᓂ 
ᖃᓄᐃᓐᓂᐅᔪᓂᑦ ᐊᓂᒍᐃᔪᓐᓇᑦᑎᐊᕋᓱᖕᓂᕐᒥᒃ. ᑖᒃᑯᐊ ᐊᑎᖃᖅᑎᑉᐸᕗᑦ 
ᐊᑐᑦᑎᐊᕋᓱᐊᕐᓂᖅ. 

 

ᑕᖃᒪᓗᐊᖅᑕ- 
ᐃᓕᒪᔪᓐᓇᕐᓂᖅ 

ᐃᓱᒪᒃᑯᑦ ᖃᓄᐃᙱᑦᑎᐊᕋᓱᐊᕐᓂᕐᒧᑦ 
ᑐᕌᒐᖓ: 

1
ᖃᓄᐃᓕᐅᕈᓘᔭᖃᑦᑕᕐᓗᑎᑦ: ᖃᐅᔨᒪᕖᑦ ᑕᒪᓐᓇ 
ᑎᒥᒃᑯᑦ ᖃᓄᐃᓕᐅᕈᓘᔭᕐᓂᖅ 
ᐃᑲᔪᕐᓂᖃᕈᓐᓇᖅᐳᖅ ᑕᖃᓯᒪᓂᕆᔭᕐᓄᑦ? ᑕᒪᓐᓇ 
ᓱᓕᔪᖅ. ᓂᕈᐊᕐᓗᑎᑦ ᖃᓄᐃᓕᐅᕈᓘᔭᕐᓂᕐᒥᑦ 
ᖁᕕᐊᒋᔭᕐᓂᒃ. ᐱᓱᖃᑦᑕᕐᓂᖅ? ᒧᒥᕐᓂᖅ? 

ᐱᙳᐊᕐᓂᖅ? ᓂᕈᐊᕐᓗᑎᑦ ᖃᓄᐃᑦᑐᑐᐃᓐᓇᕐᒥᑦ 
ᖁᕕᐊᒋᔭᕐᓂᑦ, ᑭᓯᐊᓂ ᑎᒦᑦ 
ᖃᓄᐃᓕᐅᕈᓘᔭᖅᑎᖃᑦᑕᕐᓗᒍ. ᐱᐅᓂᖅᓴᒻᒪᕆᐅᕗᖅ 
ᐱᖃᑎᑎᓪᓗ ᖃᓄᐃᓕᐅᕈᓘᔭᕈᓐᓇᖅᑕᔅᓯᓐᓂ 
ᓂᕈᐊᖅᓯᒍᕕᑦ. 

2
ᓯᓂᑦᑎᐊᖃᑦᑕᕐᓗᑎᑦ: 
ᖃᓄᐃᓐᓂᒃᑰᕈᓘᔭᖅᑎᓪᓗᑎᑦ ᐅᕝᕙᓘᓐᓃᑦ 
ᐃᓱᒪᕈᓘᔭᓗᐊᖅᑎᓪᓗᑎᑦ, 
ᓯᓂᒍᓐᓇᐃᓕᔪᓐᓇᖅᑐᑎᑦ. ᑭᓯᐊᓂᓗ ᑕᒪᓐᓇ 
ᓯᓂᖕᓂᖅ ᑎᒥᖕᓄᑦ ᐃᑲᔪᕐᓂᖃᖅᑯᖅ ᓇᒻᒥᓂᖅ 

ᑲᒪᑦᑎᐊᕋᓱᐊᕐᓂᕐᒥᒃ ᐊᓂᒍᐃᑎᑦᑎᑦᑎᐊᕐᓂᖅᓴᐅᓪᓗᓂ 
ᖃᐅᑕᒫᑦ ᐱᔭᕐᓂᖏᑦᑐᓂᒃ. ᓯᓂᒋᐊᖅᑐᖅᓴᕋᐃᖃᑦᑕᕐᓗᑎᑦ 
ᓯᓂᖃᑦᑕᕐᓗᑎᓪᓗ ᐃᑲᕐᕋᓂᑦ ᑎᓴᐅᒪᐅᔪᖅᑐᓂᒃ. 

3
ᐊᔪᖏᓐᓂᑎᑦ ᖃᐅᔨᒪᑦᑎᐊᕋᓱᐊᕐᓗᒋᑦ: 
ᑭᒃᑯᓕᒫᑦ ᖃᓄᐃᑦᑐᑐᐃᓐᓇᒃᑯᑦ 
ᐊᔪᙱᓐᓂᖃᐅᖅᑯᑦ. 
ᓂᖅᑎᐅᑦᑎᐊᓲᖑᔪᑎᓪᓘᓐᓃᑦ, ᐅᕝᕙᓘᓐᓃᑦ 
ᓇᓕᐊᖕᓂᑐᐃᓐᓇᖅ ᐃᓕᓐᓂᐊᕐᓂᕐᓂ 

ᐃᓕᓴᕕᒻᒥ ᐊᔪᙱᓐᓂᖃᖅᑐᑎᑦ. ᐅᕝᕙᓘᓐᓃᑦ 
ᐃᑲᔪᖃᑦᑕᖅᑐᑎᑦ ᖃᑕᙳᑎᖕᓂᒃ, ᐅᕝᕙᓘᓐᓃᑦ 
ᖃᕋᓴᐅᔭᓕᕆᔪᓐᓇᑦᑎᐊᖅᑐᑎᑦ. ᐃᖅᑲᐅᒪᒐᓱᐊᕐᓂᖅ ᑭᓱᓂᒃ 
ᐊᔪᖏᒻᒪᖔᖅᐱᑦ ᐃᑲᔫᑎᒋᔪᓐᓇᖅᑕᕐᓂᒃ 
ᐅᖁᒪᐃᓪᓕᐅᕈᑎᖕᓄᑦ. 
 

4
ᑎᑎᕋᕐᓗᑎᑦ ᖃᐅᑕᒫᖅᓯᐅᑎᓂᑦ: 
ᐊᑐᕈᓐᓇᖅᑯᑎᑦ ᑎᑎᕋᕐᕕᒻᒥ ᐅᕝᕙᓘᓐᓃᑦ 
ᖃᕋᓴᐅᔭᕐᒥ ᑖᒃᑯᐊ ᐃᓱᒪᒋᔭᑎᑦ ᑎᑎᕋᕐᓗᒋᑦ 
ᐊᒻᒪᓗ ᐃᑉᐱᖕᓂᐊᒋᔭᑎᑦ. ᑖᒃᑯᐊ ᐃᓕᓐᓄᑦ 
ᑐᕌᖓᑐᐃᓐᓇᕈᓐᓇᖅᐳᑦ, ᐊᒻᒪᓗ ᑕᒪᓐᓇ 

ᐃᓱᒪᔅᓴᖅᓯᐅᕈᑎᔅᓴᑦᑎᐊᕙᐅᓪᓗᓂ 
ᐋᖅᑭᔅᓱᐃᔾᔪᑎᑦᑎᐊᕙᐅᓪᓗᓂᓗ ᑕᖃᓯᒪᓂᕆᔭᕐᓄᑦ. 

5
ᐅᖃᖃᑎᖃᕐᓗᑎᑦ: ᖃᓄᐃᙱᓚᖅ 
ᐅᖃᖃᑎᖃᕐᓗᑎᑦ ᐃᑉᐱᓐᓂᐊᒋᔭᕐᓂᒃ 
ᐅᕝᕙᓘᓐᓃᑦ ᖃᓄᐃᑦᑐᒃᑰᕐᓂᕆᔭᕐᓂᒃ. 
ᓇᓂᓯᓗᑎᑦ ᑕᑎᒋᔪᓐᓇᖅᑕᕐᓂᒃ. ᐃᓕᓴᐃᔩᑦ, 
ᐃᓚᔮᑎᑦ, ᐃᓐᓇᑐᖃᕐᒥᓪᓘᓐᓃᑦ ᑖᒃᑯᐊ 

ᐅᖃᖃᑎᔅᓴᑦᑎᐊᕙᐅᓲᖑᕗᑦ. ᐃᓛᓐᓂᒃᑯᑦ 
ᐅᖃᐅᓯᖃᑐᐃᓐᓇᖅᑐᓂ ᐊᒃᓱᕈᕈᑎᒋᔭᕐᓂᑦ 
ᖃᓄᐃᑦᑐᓐᓃᖅᐹᓪᓕᕈᑎᒋᔪᓐᓇᖅᐸᑎᑦ. 

ᐃᑉᐱᖕᓂᐊᒍᕕᑦ ᓯᕘᕋᓂᕐᒥᑦ ᑲᑉᐱᐊᓱᓐᓂᕐᒥᓪᓘᓐᓃᑦ, 
ᖁᕕᐊᓱᙱᒐᔪᒃᑯᕕᓪᓘᓐᓃᑦ ᓇᒻᒥᓂᕐᓘᓐᓃᑦ 
ᐋᓐᓂᕈᒪᓐᓂᕈᕕᑦ ᐊᓯᖕᓂᓪᓘᓐᓃᑦ ᐋᓐᓂᖅᓯᔪᒪᓐᓂᕈᕕᑦ, 
ᐃᑲᔪᖅᑕᐅᕕᔅᓴᖅᑕᖃᖅᑯᖅ. ᐅᖃᖃᑎᖃᕈᓐᓇᖅᑯᑎᑦ 
ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖓᓂᑦ ᐅᑯᓄᖓ 
ᓇᓕᐊᓐᓂᑐᐃᓐᓇᖅ ᐅᖄᓚᓗᑎ. ᐊᓯᓐᓄᑦ 
ᐃᑲᔪᖅᑕᐅᓂᐊᖅᑯᑎᑦ. 

ᑲᒪᑦᓯᐊᖅᑐᑦ ᐃᑲᔪᖅᑕᐅᕕᒃ ᐅᖄᓚᐅᑎᖓ
ᓄᓇᕗᒻᒥ: 1-867-979-3333
ᐊᑭᖃᖏᑐᒃᑯᑦ: 1-800-265-3333
ᐊᑐᐃᓐᓇᐅᔪᖅ ᐃᑲᕐᕋᖏᑦ: 24 ᐃᑲᕐᕋ ᐅᓪᓗᖅ ᐊᑕᐅᓯᖅ

ᓱᕈᓯᕐᓄᑦ ᐃᑲᔪᖅᑕᐅᕕᒃ ᐅᖄᓚᐅᑎᖓ
ᐊᑭᖃᖏᑐᒃᑯᑦ: 1-800-668-6868
ᐊᑐᐃᓐᓇᐅᔪᖅ ᐃᑲᕐᕋᖏᑦ: 24 ᐃᑲᕐᕋ ᐅᓪᓗᖅ ᐊᑕᐅᓯᖅ

ᓄᓇᑦᓯᐊᕐᒥ ᑐᐊᕕᕐᓇᖅᑐᓄᑦ ᐃᑲᔪᖅᑕᐅᕕᒃ
ᐊᑭᖃᖏᑐᒃᑯᑦ: 1-800-661-0844
ᐊᑐᐃᓐᓇᐅᔪᖅ ᐃᑲᕐᕋᖏᑦ: �9 p.m. ᐅᓐᓄᒃᑯᑦ 1 a.m. �ᐅᓪᓛᒃᑯᑦ/ᐅᓐᓄᐊᒃᑯ 

ᐅᐊᓐᓇᐅᑉ ᓯᕿᙳᔭᖓ 

ᐃᓕᐊᕐᔪᒃ  
ᓇᓄᕐᓗ  
ᐅᖃᓕᒫᒐᖅ ᑕᑯᓐᓇᒐᖃᕐᕕᖕᓅᖓᔪᓄᑦ 

ᑖ ᓐᓇ ᐅᖃᓕᒫᒐᖅ  ᐅᖃᓕᒫᒐ ᕐᓃᙶᖅᓯᒪᕗᖅ 
ᐃᓕᐊ ᕐ ᔪ ᒃ  ᓇᓄ ᕐᓗ , ᐅᓂ ᒃ ᑳᖅᑕᐅ ᔪᖅ  ᓴ ᑭᐊ ᓯ 
ᖃᐅ ᓐᓇ ᕐ ᒧ ᑦ . ᓴ ᑭ ᐊ ᓯ  ᖃᐅ ᓐᓇᖅ  ᐃᓅᓚᐅᖅᑐᖅ 

ᐊᓚ ᕐᓈ ᕐ ᔪ ᖕ ᒥ , ᑖ ᓐᓇ  ᓄᓇᓕᕋᓛᖅ  ᐃ ᒡᓗᓕᐅ ᑉ 
ᖃᓂᒋ ᔭᖓᓂ , ᐃ ᑉᐱᐊ ᕐ ᔪ ᒻ ᒥ ᐅᑕᐅ ᓪᓗᓂᓗ . ᐊᓈᓇ ᑦ ᓯᐊᖓ 
ᐊᒥ ᓱᓂ ᒃ  ᐅᓂ ᒃ ᑳᓂ ᑦ  ᐅᓂ ᒃ ᑳᖅᐸᓚᐅᖅᑯᖅ , ᐅᓇ 
ᐃᓚᒋ ᔭᐅ ᓪᓗᓂ .

ᑭᒃᑰᓂᖏᑦ
ᐅᖃᓕᒫᖅᑐᖅ 1

ᐅᖃᓕᒫᖅᑐᖅ 2

ᐅᖃᓕᒫᖅᑐᖅ 3

ᐃᓕᐊᕐᔪᒃ

ᓇᓄᖅ ᓯᕗᓕᖅᑎ

ᓇᓄᕐᔪᐊᖅ

�ᐅᖃᓕᒫᖅᑐᖅ 1: ᑕᐃᔅᓱᒪᓂᑐᖃᖅ, ᐃᓄᐃᑦ ᖁᑭᐅᑎᖃᓚᐅᖅᑎᓐᓇᒋᑦ 
ᐊᐃᕝᕕᐊᖅᐸᓚᐅᖅᐳᑦ ᐊᑐᖅᑐᑎ ᐅᓈᕐᓂᒃ. ᐊᖑᓇᓱᑉᐸᑦᑐᑎ ᐃᒪᐅᑉ 
ᓯᓈᖓᓐᓂ. 

ᐅᖃᓕᒫᖅᑐᖅ 2: ᐅᓇ ᐅᓂᒃᑳᖅᑐᐊᖅ ᐊᖑᓇᓱᒃᐸᓚᐅᕐᓂᕕᓂᖏᑦ ᑕᐃᒫᒃ, 
ᐃᓕᐊᕐᔪᒻᒥᒡᓗ ᐃᒡᓗᒥᐅᖃᑎᒋᔭᐅᓚᐅᕐᓂᕐᒥᓂᒃ. 

�ᐅᖃᓕᒫᖅᑐᖅ 3: ᑖᓐᓇ ᓄᑲᑉᐱᐊᖅ ᐃᓕᐊᕐᔪᒃ ᐊᖑᓇᓱᒋᐊᖃᑕᐅᕙᑦᑐᓂ 
ᓯᓈᓄᑦ. ᐊᐅᓪᓚᖃᑦᑕᖅᑐᑎᒃ ᕿᒧᔅᓯᒃᑯᑦ. ᐅᓪᓗᖅ ᐊᓂᒍᕋᐃᒻᒪᑦ, ᑖᒃᑯᐊ 
ᐊᓯᕙᖅᑏᑦ ᕿᒪᐃᑐᐃᓐᓇᖅᐸᒃᑐᑎᒃ ᓄᑲᑉᐱᐊᕐᒥ ᑕᐅᓄᖓ ᓯᓈᖓᓄᑦ. 

�ᐃᓕᐊᕐᔪᒃ: ᐱᓱᑯᑖᕌᓗᒃ ᐊᖏᕐᕋᒧᑦ, ᓄᒫᓱᒃᑐᖓ ᐃᓄᑑᓪᓗᖓᓗ! ᓱᒻᒪᓂᒃᑯᐊ 
ᐅᕙᓐᓂᒃ ᕿᒪᐃᓐᓇᐃᕙᒃᐸᑦ? 

�ᐅᖃᓕᒫᖅᑐᖅ 1: ᐊᓯᕙᖅᓯᒪᒻᒥᑎᓪᓗᒋᑦ ᑖᓐᓇ ᐃᓕᐊᕐᔪᒃ 
ᕿᒪᐃᓐᓇᖅᑕᐅᒃᑲᓐᓂᓚᐅᖅᑎᓪᓗᒍ ᐱᓱᒋᐊᖃᓕᖅᑐᓂ ᐅᑎᒧᑦ, ᑐᓴᓚᐅᖅᑯᖅ 
ᓂᐱᒥᒃ ᑐᓄᐊᓃᖖᒑᖅᑐᒥᑦ. 

ᐃᓕᐊᕐᔪᒃ: ᑭᓇ ᑕᒫᓃᒻᒪᑦ? 

�ᐅᖃᓕᒫᖅᑐᖅ 2: ᓄᑲᑉᐱᐊᖅ ᑐᓄᒻᒧᑦ ᕿᕕᐊᖅᑐᓂ ᑕᑯᕗᖅ ᓇᓄᕐᒥᒃ. 
ᑲᐸᑦᑐᓂ, ᐅᓈᕐᒥᓄᑦ ᓇᐅᒃᑭᐊᖅᐳᖅ, ᓇᐅᒃᑭᐊᖖᒋᓚᐅᒡᓕ ᓇᓄᖅ. 

ᐅᖃᓕᒫᖅᑐᖅ 3: ᑖᓐᓇᓗ ᓇᓄᖅ ᐃᓄᕈᖅᐳᖅ ᐊᖏᔫᓪᓗᓂ. 
ᐊᖏᔪᑦᑎᐅᕙᓗᒃᑐᓂ ᐱᔪᓐᓇᕐᓂᖃᕐᕙᓗᒃᑐᓂ.  

ᐱᓪᓚᕆᖖᒍᐊᕋᒃᓴᖅ

ᐅᖃᐅᓯᖅᐳᑦ

�ᐅᖃᓕᒫᖅᑐᖅ 2: ᑕᐃᒪᐃᒐᔪᖃᑦᑕᓕᖅᑐᓂ ᐊᓯᕙᕋᓗᐊᕋᐃᒻᒪᑦ. ᑖᓐᓇᓗ ᐃᓕᐊᕐᔪᒃ 
ᑲᒪᒋᔭᐅᓂᕐᓗᖖᒍᖅᑐᓂ. ᐅᖃᖃᑎᖃᕈᒪᓕᖅᑐᓂ ᓇᓄᐃᑦ ᓯᕗᓕᖅᑎᖓᓂᒃ. 

ᐃᓕᐊᕐᔪᒃ: ᓇᓄᕐᔪᐊᖅ ᐱᓵᖃᑦᑕᑐᐃᓐᓇᓕᕐᖓᑦ ᓇᑦᑎᖅᑕᒥᓂᓐᓂᒃ. ᐅᕙᓐᓄᓪᓗ 
ᐊᖏᓗᐊᖅᑐᓂ ᓄᖅᑲᖅᑎᒐᓱᒋᐊᖓ! 

ᓇᓄᖅ ᓯᕗᓕᖅᑎ: ᑭᖑᓪᓕᕐᒥ ᑕᐃᓐᓇ ᓇᓄᖅ ᐃᕝᕕ ᑐᓄᑦᑎᐊᓃᓕᕐᒥᑉᐸᑦ, 
ᑐᓄᓵᕐᓗᑎᑦ ᑲᐱᓵᓚᐅᕐᓂᐊᖅᐸᑦ ᐅᓈᕐᓄᑦ. 

�ᐅᖃᓕᒫᖅᑐᖅ 3: ᖃᐅᑉᐸᕈᖅᑎᓪᓗᒍ, ᐃᓕᐊᕐᔪᒃ ᐊᖑᓇᓱᒃᓯᒪᓪᓗᓂ, ᑖᓐᓇ 
ᓇᓄᕐᔪᐊᖅ ᐅᑎᖅᑐᓂ. ᐃᓕᐊᕐᔪᒃ ᓱᒃᑲᔪᒻᒪᕆᐅᓪᓗᓂ ᐊᑐᖅᑐᒍ ᐅᓈᓂ 
ᖁᐊᖅᓵᖅᑎᑉᐹ ᓇᓄᖅ.

ᐅᖃᓕᒫᖅᑐᖅ 1: ᑖᓐᓇ ᓇᓄᕐᔪᐊᖅ ᓯᑯᒧᑦ ᐅᕐᕈᓪᓗᓂ. ᐃᓕᐊᕐᔪᒃ ᓇᓗᓪᓗᓂ 
ᓇᓄᖅ ᑐᖁᒻᒪᖔᑦ ᐆᒪᒻᒪᖔᓪᓘᓐᓃᑦ. 

ᐃᓕᐊᕐᔪᒃ: ᐋᕼᐊ! ᑲᐱᔭᕋ ᓇᓄᕐᔪᐊᖅ. ᐅᑎᓵᙳᓱᓕᖅᑐᖓ ᑐᐱᕐᕕᑎᓐᓄᑦ 
ᓇᔅᓴᕐᓗᒋᑦ ᓇᑦᑎᖅᑲᐅᔭᒃᑲ.

ᐅᖃᓕᒫᖅᑐᖅ 2: ᐅᓐᓄᕈᕐᒪᓪᓗ ᑖᓐᓇ ᓇᓄᕐᔪᐊᖅ ᐅᑎᖅᑐᓂ ᓯᑯᒥᑦ 
ᑐᐱᕐᕕᒻᒧᐊᖅᑐᓂ ᖃᐃᒐᓛᕋᓕᖅᑐᓂᓗ.   

 

ᐃᓕᐊᕐᔪᒃ: ᑭᓇᐅᒐᕕᑦ?

ᓇᓄᖅ ᓯᕗᓕᖅᑎ: ᓯᕗᓕᖅᑎᐅᕗᖓ ᓇᓄᕐᓄᑦ. ᑕᑯᖃᑦᑕᖅᓯᒪᓕᕋᒪ ᐃᓐᓇᐃᑦ 
ᖃᓄᖅ ᑲᒪᒋᔭᖃᑲᒻᒪᑉᐸᒻᒪᖔᑕ, ᐃᓗᐊᕆᔪᓐᓃᕋᒃᑯ. 

ᐃᓕᐊᕐᔪᒃ: ᖃᐅᔨᒪᙱᑦᑐᖓ ᓱᒻᒪᑦ ᐅᕙᓐᓂ ᕿᒪᐃᓐᓇᐃᑐᐃᓐᓇᓲᖑᒻᒪᖔᑕ 
ᑲᒪᒋᔭᖃᑲᒻᒪᑉᐸᒻᒪᖔᑕᓗ. 

ᓇᓄᖅ ᓯᕗᓕᖅᑎ: ᐃᓕᓐᓂᐊᖅᑎᑦᑐᒪᒐᒃᑭᑦ ᐊᓯᕙᖅᑎᒻᒪᕆᐅᓂᕐᒥᒃ. ᑐᓄᓐᓅᕐᓗᑎ 
ᒪᓕᖖᒐ ᓄᓇᓕᓐᓄᑦ. 

�ᐅᖃᓕᒫᖅᑐᖅ 1: ᑖᓐᓇᓗ ᐊᖑᑎ ᓇᓄᕈᒃᑲᓐᓂᖅᑐᓂ ᐃᓕᐊᕐᔪᒡᓗ ᐃᑭᒪᓕᖅᑐᓂ 
ᑐᓄᐊᓂ. ᐅᖓᓯᒃᑐᒻᒪᕆᒻᒨᖅᑐᑎᒃ ᓯᑯᒃᑯᑦ ᐃᒪᒃᑯᓪᓗ. 

ᐅᖃᓕᒫᖅᑐᖅ 2: ᑎᑭᐅᑎᑦᑕᓯᓐᓇᓕᖅᑐᑎᒃ, ᑕᒻᒫᕐᕕᐅᔪᒧᑦ ᓇᓄᕐᓄᑦ. ᑖᒃᑯᐊ 
ᓇᓄᐃᑦ ᐃᒡᓗᖃᖅᑐᑎᒃ, ᐃᓄᒃᑎᑐᑦ. 

�ᐅᖃᓕᒫᖅᑐᖅ 3: ᐃᓕᐊᕐᔪᒃ ᑕᐃᑲᓃᑐᐃᓐᓇᕈᒪᓕᖅᑐᓂ ᓄᓇᖅᑲᑎᖃᓕᕐᓗᓂ 
ᓇᓄᕐᓂᒃ. ᑖᓐᓇ ᓇᓄᖅ ᓯᕗᓕᖅᑎ ᐃᓕᓴᑎᑦᑎᓪᓗᓂ ᖃᓄᖅ ᓇᑦᑎᕋᓱᒋᐊᖓ 
ᐊᓪᓗᑎᒍᑦ. ᓄᑲᑉᐱᐊᕐᓗ ᐊᒥᓱᒻᒪᕆᓐᓂᒃ ᓇᑦᑎᓕᖅᑐᓂ ᐅᓈᕐᒥᓄᑦ. 

ᐅᖃᓕᒫᖅᑐᖅ 1: ᐊᓯᕙᖅᓯᒪᑎᓪᓗᒍ, ᐃᓚᖓ ᓇᓄᖅ ᐱᓵᖅᑐᒥᓂᐅᓪᓗᓂ 
ᓇᑦᑎᖅᑕᒥᓂᖓᓂᒃ ᐃᓕᐊᕐᔫᑉ. 

ᓇᓄᕐᔪᐊᖅ: ᐃᓕᐊᕐᔫᒃ, ᖁᔭᓐᓇᒦᒃ ᐅᕙᓐᓄᑦ ᓇᑦᑎᕋᕕᑦ! 

ᓇᓄᕐᔪᐊᖅ: ᐃᓕᐊᕐᔪᒃ, ᐊᓂᒋᑦ! 

ᓇᓄᖅ ᓯᕗᓕᖅᑎ: ᓴᖅᑭᑦᑕᐃᓕᒋᑦ! ᓴᖅᑭᑦᑕᐃᓕᒋᑦ!

ᓇᓄᕐᔪᐊᖅ: ᐃᓕᐊᕐᔫᒃ, ᐊᓂᒋᑦ! 

ᓇᓄᖅ ᓯᕗᓕᖅᑎ: ᓴᖅᑭᑦᑕᐃᓕᒋᑦ! ᓴᖅᑭᑦᑕᐃᓕᒋᑦ! 

ᓇᓄᕐᔪᐊᖅ: ᐃᓕᐊᕐᔫᒃ, ᐊᓂᒋᑦ! 

ᓇᓄᖅ ᓯᕗᓕᖅᑎ: ᐊᑏ, ᒫᓐᓇ ᐊᓂᓕᕆᑦ. 

ᐅᖃᓕᒫᖅᑐᖅ 3: ᐃᓕᐊᕐᔪᒃ ᐊᓂᒻᒪᑦ, ᐅᐸᔅᓯᓪᓗᓂ ᓇᓄᕐᒥᒃ ᖁᐊᖅᓵᖅᐳᕐᓗ 
ᑕᑯᒐᒥ ᖁᖓᑦᑐᒥᒃ. 

ᓇᓄᕐᔪᐊᖅ: ᐅᑎᖅᑎᑦᑎᕕᒋᔭᖅᑐᕆᒃᑭᑦ ᐅᓈᕐᒥᒃ. 
ᓇᐅᒃᑭᐊᑦᑎᐊᖅᑐᒻᒪᕆᐅᓚᐅᖅᑐᑎᑦ. 

ᐅᖃᓕᒫᖅᑐᖅ 2: ᑕᐃᒪᙵᓂᑦ, ᓇᓄᕐᔪᐊᖅ ᐱᓵᓚᐅᖅᓯᒪᔪᓐᓃᓚᐅᖅᑐᖅ 
ᐃᓕᐊᕐᔫᑉ ᓇᑦᑎᖅᑕᒥᓂᖕᒋᓐᓂᒃ ᑖᒃᑯᐊᓗ ᑕᒪᕐᒥᒃ ᓇᓄᐃᑦ 
ᐃᑉᐱᒋᔭᖃᑦᑎᐊᓕᓚᐅᖅᑐᑦ ᐃᓕᐊᕐᔪᒻᒥᒃ. 

ᐅᖃᓕᒫᖅᑐᖅ 3: ᐃᓕᐊᕐᔪᒃ ᐅᓂᒃᑳᓕᓚᐅᖅᑐᖅ ᓇᓄᕐᓄᑦ ᖃᓄᖅ ᐃᓄᓐᓄᑦ 
ᑲᒪᒋᔭᐅᑦᑎᐊᖃᑦᑕᓚᐅᙱᒻᒪᖔᑦ ᐱᓂᕐᓗᒃᑕᐅᕙᒃᑐᓂᓗ. ᑕᒪᓐᓇ 
ᖁᕕᐊᒋᔭᐅᓚᐅᙱᓚᖅ ᓇᓄᕐᓄᑦ. 

ᓇᓄᕐᔪᐊᖅ: ᓇᓂᓯᑦᑕᓚᐅᕈᒥᓇᖅ ᐃᓄᓐᓂᒃ ᐊᔭᑲᓪᓚᒍᓐᓇᖅᑕᓐᓂᑦ. 
ᐊᕿᑦᑐᖓᔪᕈᓘᔮᖅᑐᑦ ᓂᐅᒻᒥᓄᑦ ᐊᒥᑦᑐᒻᒪᕆᓐᓄᑦ ᓇᖏᖅᑎᓪᓗᒋᑦ. 

�ᓇᓄᖅ ᓯᕗᓕᖅᑎ: ᑕᐃᒫᒃ ᓂᓪᓕᐊᓚᐅᖅᓯᒪᖏᓪᓗᑎᑦ! ᐃᓄᐃᑦ ᕿᒻᒥᓂᒃ 
ᐃᓚᑦᑎᓐᓂ ᐊᑐᖅᐸᒃᑐᑦ ᓴᐳᔾᔨᓯᒪᓲᖑᓪᓗᑎᓪᓗ ᓄᓇᓕᖏᓐᓂᒃ ᐅᕙᑦᑎᓐᓄᑦ 
ᐊᑦᑕᕐᓇᕈᓐᓇᖅᑐᑦ, ᐊᑭᕋᖃᓕᕋᓱᐊᖅᑎᑦᑕᐃᓕᒃᑭᑦ. ᐊᖑᓇᓱᒃᑎᓪᓗᒋᑦ. 
ᐃᓱᒪᒋᑦᑕᐃᓕᓯᐅᒃ ᓄᓇᓕᖏᓪᓗ. 

ᐅᖃᓕᒫᖅᑐᖅ 1: ᓇᓄᐃᑦ ᓯᕗᓕᖅᑎᖓ ᓯᓚᑐᔪᒻᒪᕆᐅᓚᐅᖅᑯᖅ ᐃᓕᓴᐃᓪᓗᓂᓗ 
ᐃᓕᐊᕐᔪᒻᒥᒃ ᓇᓄᕐᓂᓪᓗ ᐊᒥᓱᒻᒪᕆᓐᓂᒃ ᖃᐅᔨᒪᓂᐅᔪᓂᒃ. 

ᓇᓄᖅ ᓯᕗᓕᖅᑎ: ᐃᓕᑦᑎᓯᒪᓕᕋᕕᑦ ᖃᐅᔨᒪᔭᕆᐊᓕᓐᓂ ᐊᒥᓱᓂᑦ. 
ᐅᑎᕈᓐᓇᖅᓯᑕᐃᓐᓇᖅᑯᑎᑦ ᐊᖏᕐᕋᕐᓄᑦ. 

ᐃᓕᐊᕐᔪᒃ: ᖁᔭᓐᓇᒦᒃ ᐃᑲᔪᖅᓯᒪᕐᔪᐊᕋᔅᓯᙵ. ᐊᑏ ᐅᑎᐅᑎᓕᖅᓯᙵ ᐃᒪᕕᒃᑯᑦ 
ᐃᓄᐃᑦ ᓯᓚᕐᔪᐊᖓᓄᑦ. 

�ᐅᖃᓕᒫᖅᑐᖅ 2: ᓯᕗᓕᖅᑎ ᓇᓄᖅ ᕿᒪᐃᓪᓗᓂ ᐃᓕᐊᕐᔪᒻᒥᒃ ᑕᐃᑯᖓ 
ᑲᑎᖃᑎᒋᒋᐊᙵᕐᕕᒋᓚᐅᖅᑕᒥᓄᑦ. ᑖᓐᓇᓗ ᐃᓕᐊᕐᔪᒃ ᐅᖓᓯᑦᑐᒻᒪᕆᒻᒧᑦ 
ᐅᑎᓕᖅᑐᓂ ᓄᓇᓕᖁᑎᒥᓄᑦ. 

ᐅᖃᓕᒫᖅᑐᖅ 3: ᑖᓐᓇ ᑕᕝᕙ ᐅᓂᒃᑳᖅᑐᐊᖅ ᓄᑲᑉᐱᐊ 
ᐃᓕᓴᑎᑕᐅᓂᕆᓚᐅᖅᑕᖓ ᓇᓄᕐᓄᑦ ᖃᓄᖅ  
ᐊᖑᑎᒻᒪᕆᕈᕈᓐᓇᕐᒪᖔᓪᓗ ᐊᖑᓇᓱᒍᓐᓇᑦᑎᐊᕐᓂᕐᒥᓪᓗ. 

ᑎᑎᕋᐅᓯᕆᒍᒃ  
ᐅᓇ!

ᐊᔾᔨᙳᐊᒥᑦ ᐅᕙᓂ ᓱᔪᖃᙳᐊᖅᑐᒋᕕᐅᒃ? 
ᑎᑎᕋᐅᓯᕆᒍᒃ ᑎᔅᓯᓇᖅᑐᒥᒃ ᕿᒻᒥᖅ ᖃᓄᐃᓕᐅᕐᒪᖔᑦ 

ᐃᓱᒪᒻᒪᖔᓪᓘᓐᓃᑦ, ᐱᖃᑎᑎᓪᓗ ᑕᑯᑎᒃᑭᑦ!

ᓈᓚᒃᑭᑦ 
ᐸᐃᒡᒑᓚᖃᐅᑏᑦ  
ᔨᐅᕆ ᑳᓐᔅ 

ᐃᓱᒪᒃᑯᑦ  
ᖃᓄᐃᙱᑦᑎᐊᕋᓱᐊᕐᓂᕐᒧᑦ  
ᑐᕌᒐᖓ: ᑕᖃᒪᓗᐊᖅᑕᐃᓕᒪᔪᓐᓇᕐᓂᖅ

ᑭᓱᒥᒃ ᓂᖅᑎᐅᖅᐸ? 
ᑐᒃᑐᕕᓂᕐᒥᒃ 

ᓯᖃᓕᑭᑖᓕᐅᕆᐅᕐᓗᑎᑦ


